
Кўклам қалдирғочидек хушхабар учаётир, 
Оврўпа чеҳрасидан булутлар кўчаётир,
Қара, Мағриб узаниб Машриқни қучаётир, 
Гўзал қалб, самимият қутқаради дунёни, 
Юртбошимнинг кўксида олий дўстлик нишони! 

Билмаган билгичлар йўқ Темур овозасини, 
Ҳайкал қўймиш эъзозлаб замон мардонасини, 
Олтин юрак очди Ғарб темир дарвозасини, 
Қайтди бобом довруғи, қайтди боболар шони, 
Юртбошимнинг кўксида олий фахр нишони. 

Ҳурмат ҳам ғалабадек қозонилар, азизим, 
Ҳаёт — кўзгу, кулганга кулиб қарар, азизим, 
Ким эъзозга муносиб, мезбон билар, азизим, 
Ҳар кимга эмас бўлмоқ Ғарбнинг азиз меҳмони, 
Юртбошимнинг кўксида олий эъзоз нишони. 

Сена дарё мавжида дарёларим мавжи бор, 
Эйфелнинг чўққисида минорларим авжи бор, 
“Chanel”нинг ифорида ҳандалагим каржи бор, 
Фаранги дастурхонда офтоб Самарқанд нони, 
Юртбошимнинг кўксида олий мақом нишони. 

Юртимизда бу соҳа иш ўрни, инвести-
ция, инновация, рақобат, қўшилган қиймат 
ва экспортни кўпайтиришга энг катта туртки 
бераётган йўналишга айланди. Сўнгги беш 
йилда кичик ва ўрта тадбиркорлар сони 2 
карра кўпайди. Уларда 10 миллион 500 минг 
одам — жами банд аҳолининг 74 фоизи да-
ромад топиб, рўзғор тебратяпти. Иқтисодиёт 
ҳажмининг ярмидан кўпи, саноат ва экспорт-
нинг учдан бири шу соҳа вакиллари ҳиссаси-
га тўғри келяпти.

Ушбу рақамларнинг ўзиёқ мамлакатимиз 
иқтисодиёти учун кичик ва ўрта бизнес қан-
чалик муҳимлигини яққол кўрсатиб турибди. 
Давлатимиз раҳбари шу боис бу йўналишни 
қўллаб-қувватлаш бундан кейин ҳам давлат 
сиёсатининг устувор йўналишларидан бири 
бўлишини таъкидлади.

— Тадбиркорликни қўллаб-қувватлаш — 
бизнинг стратегик йўлимиз, — деди Шавкат 
Мирзиёев.

Учрашувда кичик ва ўрта бизнес йўнали-
шидаги устувор вазифалар ҳақида фикр алма-
шилди.

Хусусан, 2025 йилда унинг иқтисодиётда-
ги улушини 55 фоизга кўтариб, 70 миллиард 
долларлик қўшилган қиймат яратиш;

— янги бозорларга кириб боришда транс-
порт, сертификат ва стандартига кўмаклашиб, 
кичик бизнес экспортини ўтган йилги 9 мил-
лиарддан 12 миллиард долларга олиб чиқиш;

— ичимлик суви, канализация, йўл, қури-
лиш, коммунал хўжалик, етказиб бериш, ути-
лизация, миграция, маданият ва ижтимоий 

хизматларда кичик бизнес улушини 2-3 карра 
ошириш;

— 1,5 миллион доимий иш ўрни ташкил 
қилиб, соҳада банд аҳоли улушини 75 фоизга 
етказиш;

— 100 нафардан кўп ишчиси бор корхона-
ларни 4 мингтага олиб чиқиш;

— кичик бизнесда янги 100 та бренд маҳ-
сулот чиқаришни йўлга қўйиш;

— кичик бизнес иштирокида 200 та стар-
тап лойиҳаларни молиялаштириш каби катта 
мақсадлар қўйилмоқда.

Бу борада хорижий экспертлар билан бир-
га дастур ишлаб чиқилди. Унга 2025 йилда 
барча манбалар ҳисобидан 10 миллиард дол-
лар йўналтирилмоқда.

Президентимиз бунинг самарасида кичик 
ва ўрта бизнесга яратиладиган янги имко-
ниятларни алоҳида қайд этиб ўтди.

Хусусан, аҳолини тадбиркорликка жалб 
қилиш учун 22 триллион сўмлик имтиёзли 
ресурс ажратилади. Шунинг 2,5 триллион 
сўми ёшларга, яна шунчаси аёллар тадбир-
корлиги лойиҳалари учун йўналтирилади. 
Аёл тадбиркорларга кредит ставкаси бошқа-
ларга нисбатан 2 фоиз арзон бўлади.

Жорий йилдан кичик бизнесга 300 мил-
лион сўмгача кредит берила бошланди. Энди 
охирги бир йилда йириклашиб, кичик ёки 
ўрта корхонага айланган тадбиркорларга шу-
нинг 150 миллион сўми гаровсиз берилади. 
Шунингдек, оилавий тадбиркорлик бўйича 
ҳам 50 миллион сўмгача гаровсиз кредит 
 бўлади.

Бизнесни молиялаштиришда муқобил 
манба сифатида венчур фондлар оммалаш-
моқда. Беш йилда улар иштирокида 145 мил-
лион долларлик 53 та стартап лойиҳа амалга 
оширилган.

Буни кенгайтириш мақсадида давлат банк-
лари томонидан яна 3 та венчур компания 
очилиб, 50 миллион доллар фонд шаклланти-
рилди. Хориждан ҳам яна 50 миллион доллар 
жалб қилинади. Бу бизнесни бошлаётган тад-
биркорлар учун қўшимча имконият бўлади. 
Энг муҳими, бундай лойиҳалар иқтисодиёт-
га янги йўналиш, технология, инновация ва 
юқори қўшилган қиймат олиб киради.

Стартап орқали яратилган юқори самара-
ли инновацион маҳсулот ёки хизматлар тех-
ник регламент ва стандартларга киритилади. 
Бу уларга давлат буюртмаси учун йўл очади.

Бизнес учун яратилган шароитлар эвази-
га сўнгги уч йилда 250 минг янги корхона 
ташкил топди. Энди уларнинг фаолияти кен-
гайиши учун жой ва бино керак. Шу боис, 
ҳокимлар ер танлашда, энг аввало, ишини 
йўлга қўйиб, ривожланиш истагида юрган 
тадбиркорлар сўраган жойларни аукционга 
чиқариши зарурлиги кўрсатиб ўтилди.

Яна бир янгилик: бу йил Қўнғирот, Чим-
бой, Асака, Ғиждувон, Ғаллаорол, Яккабоғ, 
Хатирчи, Чортоқ, Булунғур, Сирдарё, Денов, 
Қува, Шовот туманлари ҳамда Янгийўл ва 
Марғилон шаҳарларида барча давлат идора-
лари битта кўп қаватли бинога кўчирилади. 
Улардан бўшайдиган 150 та бино аукционда 
тадбиркорларга таклиф қилинади.

Бундай янгиликлар қишлоқ хўжалиги со-
ҳасида ҳам бор. Қорақалпоғистон Республи-
каси, Жиззах, Тошкент ва водий вилоятлари-
да 5 минг гектардан зиёд ер янгича тартибда 
ижарага берилмоқда. У ерда тадбиркорлар 
ўзи хоҳлаган экинни экиб, бир қисмига сақ-
лаш, саралаш, қадоқлаш қувватлари қуриши 
ҳам мумкин. Бу йил яна 30 минг гектар ер 
шундай тизим асосида савдога чиқарилиши 
айтилди.

Яқинда “Узагростар” холдинг компания-
си ташкил қилинган эди. Унинг таркибида 
мева-сабзавотчиликка ихтисослашган 16 та 
компания очилди. Энди бу компаниялар ҳар 
бир вилоятда мева-сабзавотни қайта ишлай-
диган агросаноат мажмуалари қуради. Бунга 
дастлабки босқичда яна 200 миллиард сўм 
берилади.

Салоҳиятли йўналишлардан яна бири — 
ишлаб чиқариш. Жойларда бунга интилувчи-
лар кўп, лекин ҳаммаси ҳам ишни нимадан 
бошлаш, қаердан мутахассис ва технология 
олиб келишни билмайди.

Шу боис, 20 та туманда кичик ва ўрта са-
ноат корхоналарини ривожлантириш бўйича 
лойиҳа офислари очилиши маълум қилинди. 
Уларга хорижий муҳандис, технолог, дизай-
нер, бухгалтер ва маркетологлар олиб кели-
нади. Бунга шу йилнинг ўзида 100 миллиард 
сўм ажратилади.

Бундан ташқари, кичик бизнесда янги 
“драйвер” бўладиган ускуна ва дастгоҳлар, 
тиббий воситалар, электроника саноати, 
логистика каби соҳаларда тадбиркорларни 

қўллаб-қувватлаш бўйича алоҳида дастур-
лар қабул қилиниши айтилди.

Янги тадбиркорлар “оёққа туриб олиши” 
учун фаолиятининг биринчи йили муҳим. 
Шу боис, уларни қўллаб-қувватлаш мақсади-
да “биринчи имконият” тамойили жорий эти-
лади. Яъни илк бор маъмурий ҳуқуқбузарлик 
қилган тадбиркор жавобгарликдан озод қили-
ниб, камчиликни бартараф этиш учун имко-
ният берилади.

Ҳозирда фаолиятни тугатиш учун барча 
тоифадаги тадбиркорларга бир хил талаб бел-
гиланган. Энди бу жараён ҳам соддалашади. 
Охирги уч йиллик айланмаси 10 миллиард 
сўмдан ошмаган, солиқдан қарзи бўлмаган 
корхонани ихтиёрий тугатишда текширув ўт-
казилмайди.

Маълумки, юртимизда 2028 йил 1 январга 
қадар қўшимча қиймат солиғи ва фойда со-
лиғи ставкаси оширилмаслиги белгиланган. 
Энди кичик ва ўрта бизнесга қўшимча талаб 
ва мажбурият юклайдиган меъёрий ҳужжат-
лар қабул қилишга ҳам уч йиллик мораторий 
эълон қилинди.

Фермерлар учун ҳам муҳим янгилик: 
солиқдан қарзини вақтида тўлай олмагани 
учун шу пайтгача йиғилиб қолган 1 трил-
лион сўмлик пеняни ундиришдан воз кечил-
ди.

Дунёда кенг ривожланаётган сунъий ин-
теллект, рақамли ва яшил технологиялар, 
креатив хизматлар соҳасидаги лойиҳаларга 
ҳам қулай шароитлар яратиб берилиши таъ-
кидланди.

Ўзбекистонда кичик бизнесни ривож-
лантириш стратегиясини халқаро молия 
ташкилотлари ҳам қўллаб-қувватламоқда. 
Президентимиз учрашувда Осиё тараққиёт 
банки, Европа тикланиш ва тараққиёт банки, 
Франция тараққиёт агентлигининг ваколатхо-
налари раҳбарлари билан ҳам мулоқот қилди. 
Халқаро молия ташкилотларига амалий ҳам-
корлиги ва кўрсатаётган ёрдами учун миннат-
дорлик билдирди.

Учрашувда тадбиркорлар сўзга чиқиб, 
фаолиятини кенгайтириш, янги бозорларга 
кириб бориш, стандартларни ўрганиш, бренд 
яратиш, стартапларни юзага чиқариш бўйича 
таклифларини айтди. Давлатимиз раҳбари 
бунинг учун Кичик бизнес уюшмаси ташкил 
қилиш ташаббусини қўллаб-қувватлади.

Тадбиркорлар ҳамиша қонун ва давлат ҳи-
моясида экани таъкидланди. 

— Президент доимо сизларга энг яқин 
кўмакчи, таянч ва суянч бўлади. Сизлар ян-
гилик қилишдан чарчаманглар, мен қўллаб-
қувватлашдан чарчамайман,  — деди Шавкат 
Мирзиёев.

Учрашувда муҳокама қилинган масала-
лар ва таклифлардан келиб чиқиб, Президент 
фармони қабул қилинадиган бўлди. Ушбу 
фармондаги енгилликлар қўшимча ҳужжат-
ларни кутмасдан тўғридан-тўғри амалиётга 
киритилади.

 ЎзА 

КИЧИК ВА ªРТА БИЗНЕС ЙªНАЛИШИ И¯ТИСОДИЁТНИ ЮКСАЛТИРИШ ВА 
МАМЛАКАТ РИВОЖИНИ ЯНГИ БОС¯ИЧГА ОЛИБ ЧИ¯ИШГА ТУРТКИ БЕРАДИ
Президент Шавкат Мирзиёев 19 март куни кичик ва ўрта бизнес вакиллари билан учрашув ўтказди.

Маслаҳатчининг жорий йилги фаолиятининг асосий 
йўналишлари кўриб чиқилди.

Мамлакатимиз инвестициявий салоҳиятини халқаро 
майдонда янада илгари суриш, Ўзбекистоннинг Жаҳон 
савдо ташкилотига аъзо бўлиш жараёнини якунлаш бўйи-
ча амалий чоралар кўриш, хориждаги етакчи таълим муас-
сасаларида давлат хизматчиларининг малакасини ошириш 
масалаларига алоҳида эътибор қаратилди.

Бўлажак Ўзбекистон инвестиция салоҳияти “роуд-
шоуси” ва Тошкент халқаро инвестиция форумини етакчи 
хорижий компаниялар ва молиявий институтларни жалб 
қилган ҳолда юқори савияда ўтказиш муҳимлиги таъкид-
ланди.

Учрашувда Рақамли технологиялар халқаро маркази 
ҳузурида Тошкент халқаро тижорат судини ишга туши-
ришнинг амалий жиҳатлари, мамлакатимизнинг халқаро 
рейтинглардаги ўрнини мустаҳкамлаш, иқтисодий ривож-
ланиш соҳасида фундаментал тадқиқотлар олиб бориш 
бўйича биринчи навбатдаги чора-тадбирларга тўхталиб 
ўтилди.

 ЎзА

Суҳбат аввалида давлат раҳбарлари 
яқинлашиб келаётган баҳор айёми — 
Наврўз муносабати билан бир-бирлари-
ни самимий қутлаб, мустаҳкам соғлиқ, 
фаровонлик ва муваффақиятлар, биро-
дар Ўзбекистон ва Туркманистон халқ-
ларига тинчлик-осойишталик ва равнақ 
тиладилар.

Дўстлик, ишонч, яхши қўшничилик 
ва стратегик шериклик тамойилларига 
асосланган кўп қиррали Ўзбекистон — 
Туркманистон муносабатлари жадал ри-
вожланиб бораётгани катта мамнуният 
билан қайд этилди.

2024 йилда ўзаро товар айирбош-
лаш ҳажми 1 миллиард доллардан 
ошди. Саноат, энергетика, транспорт, 
қишлоқ ва сув хўжалиги, иқтисодиёт-
нинг бошқа тармоқларида ўзаро ман-
фаатли ҳамкорлик ривожланмоқда ва 
кооперация чуқурлашмоқда. Бирга-
ликда “Шовот — Тошовуз” чегараолди 
савдо зонаси ташкил этилмоқда, фаол 
ҳудудлараро алоқалар ва маданий-гу-

манитар алмашинув дастури доираси-
да тадбирлар ўтказилмоқда.

Ўзбекистон ва Туркманистон етак-
чилари минтақавий шериклик, муҳим 
форум ҳамда анжуманларга тайёргарлик 
кўриш ва уларни ўтказиш масалаларига 
алоҳида тўхталдилар.

Самарқанд шаҳрида “Марказий Осиё 
плюс” форматида ўтказиладиган сам-
митлар ҳамда Тошкент шаҳрида минтақа 
давлатлари раҳбарларининг навбатдаги 
Маслаҳат учрашуви кун тартиби юзаси-
дан батафсил фикр алмашилди.

Давлатимиз раҳбари жорий йил де-
кабрь ойида Ашхобод шаҳрида Турк-
манистон ташаббуси билан Бирлашган 
Миллатлар Ташкилоти Бош Ассамблея-
си томонидан эълон қилинган Халқаро 
тинчлик ва ишонч йили доирасида ўт-
казиладиган форум ва бошқа халқаро 
тадбирлар муҳим аҳамиятга эга эканини 
алоҳида таъкидлади.

ЎзА

Ўзбекистон Республикаси Президенти 
Матбуот хизмати суратлари.

ИККИ ТОМОНЛАМА МУНОСАБАТЛАР 
ВА МИНТА¯АВИЙ ²АМКОРЛИК 
ЮЗАСИДАН ФИКР АЛМАШИЛДИ

Ўзбекистон Республикаси Президенти 
Шавкат Мирзиёев Туркман халқининг миллий етакчиси, 

Туркманистон Халқ Маслаҳати Раиси Гурбангули 
Бердимуҳамедов билан телефон орқали мулоқот қилди. Икки 

томонлама муносабатлар ва минтақавий ҳамкорликнинг 
долзарб масалалари кўриб чиқилди.

ªЗБЕКИСТОН 
ПРЕЗИДЕНТИ МАСЛА²АТЧИ 
СУМА ЧАКРАБАРТИ БИЛАН 

УЧРАШУВ ªТКАЗДИ
Ўзбекистон Республикаси Президенти 

Шавкат Мирзиёев иқтисодий тараққиёт, 
самарали бошқарув ва халқаро ҳамкорлик 

масалалари бўйича маслаҳатчи Сума 
Чакрабартини қабул қилди.

ОЛИЙ НИШОН

Иқбол МИРЗО, 
Ўзбекистон халқ шоири

Санъат шаҳри Париждан улгу менинг Форишим,
Таажжубли эмасдир Парижга дил ёришим. 
Худо берган дўст топиш санъати-ла боришим, 
Эслатамиз Гюгони, 
эслашади Синони, 
Юртбошимнинг кўксида олий насаб нишони. 

Юртбошининг шонидан кўкка етар юрт боши, 
Бу сенинг ҳам шарафинг, бошинг кўтар, юртдошим! 
Юқсин фидойилиги, заковати, бардоши, 
Юқсин ори, иймони, саховати, виждони, 
Юртбошимнинг кўксида ҳамиятнинг нишони. 

“Bonjour, Mamarayim”, деб Луи келар эрта кун, 
Илм керак, тил керак энди тиллашмоқ учун. 
Ҳар биримиз миллатнинг юзимиз, дўстим, тушун... 
Тан бериб, қўл берди-ку французнинг Макрони, 
Юртбошимнинг кўксида инсонийлик нишони. 

Олма пишар, оғзимга тушар, деб хом ўйлама, 
Очилдастурхон деган эртакларни сўйлама. 
Етакчидан ўрнак ол, ўзгаларга бўйлама:
Орден ости — юракда бордир Ўзбекистони,
Юртбошимнинг кўксида абадият нишони!

Президентимиз Шавкат Мирзиёев Франция 
Республикасининг олий мукофоти – Фахрий легион 

ордени билан тақдирланганидан илҳомланиб

Барча жабҳаларда коррупцияга нисбатан муросасиз 
муносабатни шакллантириш бугунги кунда ниҳоятда 
долзарб масала, бу борада нафақат масъул идоралар, 
балки кенг жамоатчилик ҳам ҳамжиҳат ва ҳамфикр 
бўлмоғи мақсадга мувофиқ. Шундан келиб чиқиб, қаерда 
бундай ҳолатларга дуч келсак, ҳар биримиз бу нохуш 
ҳодисага нисбатан бефарқ бўлмаслигимиз, лоқайдлик 
қилмаслигимиз, аксинча, коррупция иллатини таг-томири 
билан қуритишга қаратилган саъй-ҳаракатларни виждонан 
бажаришга киришмоғимиз даркор.

Дарҳақиқат, сўнгги йилларда Ўзбекистон-
да барча соҳа ва йўналишларда фундамен-
тал ислоҳотлар кечди. Айниқса, Тараққиёт 
 стратегияси, янгиланган Конституция асоси-
да инсон қадрини юксалтириш ва жамиятда 
қонун устуворлигини таъминлаш орқали 
халқпарвар давлат барпо этишнинг янги бос-
қичида жорий этилган коррупцияга қарши 
курашиш тизими бош мақсадимиз ва фао-
лиятимизнинг асосий мезони — халқимизни 
рози қилиш бўйича давлат сиёсатини тўлиқ 
рўёбга чиқариш жараёнларига самарали хиз-
мат қилмоқда.

Шу йил 5 март куни давлатимиз раҳбари 
кенг жамоатчилик иштирокида Коррупцияга 
қарши курашиш миллий кенгашининг нав-
батдаги йиғилишида ушбу йўналишдаги иш-
ларни сарҳисоб қилар экан, коррупция замо-
навий Ўзбекистон ривожи йўлидаги энг катта 
тўсиқ ва ғов эканини яна бир бор таъкидлади, 
чуқур таҳлиллар ва мониторинг асосида кор-
рупциядан холи муҳитни яратишга оид энг 
муҳим вазифаларни белгилаб берди. Прези-
дентимизнинг ушбу мажлисдаги нутқи мо-
ҳият-эътиборига кўра, 2025 йилдан янги Ўз-
бекистондаги шиддатли ислоҳотларнинг янги 
тўлқини бошланганидан дарак беради, десак 
ҳеч муболаға бўлмайди.

Сабаби бевосита давлатимиз раҳбари 
иштирокида жамиятимизда энг кўп ва қиз-
ғин муҳокама қилинадиган коррупцияга 
қарши курашиш масаласи илк маротаба 
бундай формат — кенг жамоатчилик иш-
тирокида очиқ ва ошкора кўриб чиқилиши 
кучли сиёсий иродани намоён қилди. Бу 
билан Президентимиз коррупцияга қарши 
курашишда яна бир бор ташаббускор ва 

ШИДДАТЛИ ИСЛО²ОТЛАРНИНГ 
ЯНГИ ТªЛ¯ИНИ

Ўзбекистон миллий 
давлатчилиги тарихий йўли 
мураккаб ва айни пайтда кўп 
қирралидир. Масалан, бугунги 
кунда мамлакатимизнинг 
ривожланган давлатлар 
қаторига интеграциялашув 
жараёнига халақит бераётган 
коррупция иллатини йўқотиш 
учун жамият ҳаётига 
чирмашиб кетган дунёқарашни 
ўзгартириш, аҳолининг 
давлатга ишончини тиклаш, 
эскича анъана ва ёндашувлар 
ўрнига янги ҳуқуқий 
қадрият ва институтларни 
жорий этиш муаммосини 
олайлик. Шукрки, янгича 
ижтимоий-сиёсий ва маданий 
ўзгаришлар билан чамбарчас 
боғлиқ янги Ўзбекистон 
улуғвор ғоясини миллий 
ҳуқуқ тизимимизнинг ички 
динамикасига сингдириш учун 
улкан шижоат ва уни амалга 
оширишга қатъий сиёсий 
иродани Президентимизнинг 
давлат раҳбари сифатида қабул 
қилаётган сиёсий қарорлари ва 
тизимли саъй-ҳаракатларида 
яққол ҳис қилдик.

 ислоҳотчи, давлатчиликни мустаҳкамлаш 
борасида узоқни кўзлаб иш юритувчи ар-
боб эканини кўрсата олди.

Айтиш керакки, кейинги йиллардаги кенг 
қамровли ислоҳотлар доирасида коррупцияга 
қарши курашиш соҳасида муҳим ташкилий-
ҳуқуқий чора-тадбирлар амалга оширилди. 
Аҳолининг ҳуқуқий онги ва маданиятини 
ошириш, жамиятда коррупцияга муросасиз 
муносабатни шакллантиришга йўналтирил-
ган тизимли чоралар кўрилди.

Бош қонунимизда белгиланган давлат 
суверенитети, инсонпарвар демократик дав-
лат, очиқ ва адолатли жамият, инсон қадри, 
эркинлик ва тенглик, ижтимоий адолат ва 
бирдамлик каби энг эзгу ғояларга таяниб, ўт-
тиз етти ярим миллионлик аҳил халқимизга 
эркин ва фаровон ҳаётни таъминлаш йўлида 
амалга оширилаётган улкан ижтимоий-сиё-
сий, иқтисодий жараёнлар самарасида Ўзбе-
кистон чуқур демократик ўзгаришлар, кенг 
имкониятлар ва амалий ишлар мамлакатига 
айланди.

Ислоҳотлар доирасида фуқароларнинг ҳу-
қуқ ва манфаатлари ҳимояланиб, давлат ҳо-
кимияти ва бошқаруви органлари фаолияти 
очиқлиги таъминланди, жамоат ва парламент 
назорати механизмлари такомиллаштирилди, 
шунингдек, ҳуқуқни муҳофаза қилиш ва суд 
органлари фаолиятининг ҳуқуқий асослари 
ислоҳ қилинди.

Жумладан, Ўзбекистоннинг ижтимоий-
сиёсий ҳаётида ўзига хос унутилмас та-
рихий жараёнга айланган конституциявий 
ислоҳотларнинг меваси сифатида 2023 йил 
30 апрелда бўлиб ўтган умумхалқ референ-
думида янги таҳрирдаги Конституциямиз 
якдиллик билан қабул қилинди. Миллион-
лаб юртдошларимизнинг фаол иштироки ва 
сиёсий иродаси акс этган Бош қонунимизда 
Конституция ва қонунларнинг устунлиги 
сўзсиз тан олиниши, инсоннинг ҳуқуқ ва эр-
кинликларини таъминлаш давлатнинг олий 

мақсади экани, шунингдек, илк бор конс-
титуциявий даражада Вазирлар Маҳкама-
сига ижро этувчи ҳокимият органларининг 
ишида очиқлик ва шаффофлик, қонунийлик 
ва самарадорликни таъминлаш, уларнинг 
фаолиятида коррупция ҳолатларига қарши 
курашиш, давлат хизматлари сифатини оши-
риш ва улардан фойдаланиш имкониятини 
кенгайтириш бўйича чоралар кўриш вазифа-
си юклатилди.

Бу жиҳатлар ҳаётимизда улкан аҳамиятга 
эга ҳуқуқий асосларни яратди. Булар, ўз нав-
батида, янгиланган Конституция Ўзбекистон 
демократик ислоҳотлар йўлидан ҳеч қачон 
ортга қайтмаслигини юридик жиҳатдан ка-
фолатлаш баробарида “инсон — жамият — 
давлат” тамойили асосида яратилган янги ҳу-
қуқий тизимга таяниб, фақат олдинга қараб 
боришни қонунан мустаҳкамлади. 

Янги таҳрирдаги Конституцияда корруп-
цияга қарши курашиш соҳасига тааллуқли, 
жумладан, Олий Мажлис Қонунчилик пала-
таси ва Сенати томонидан Ўзбекистон Рес-
публикасида коррупцияга қарши курашиш 

тўғрисидаги ҳар йилги миллий маърузани 
эшитиш, Ўзбекистон Президенти томонидан 
республика коррупцияга қарши курашиш ор-
ганининг раҳбарлигига номзод тақдим этиш, 
Сенат томонидан республика коррупцияга 
қарши курашиш органи раҳбарини сайлашга 
оид нормалар белгиланди.

Кўриниб турибдики, бугунги кунда Конс-
титуция ва қонун устуворлигини таъминлаш, 
ҳаётга очиқлик ва ошкоралик тамойиллари-
нинг таъсирчан шаклларини жорий этиш, 
давлат ҳокимияти органлари фаолияти усти-
дан самарали жамоатчилик назоратини ўрна-
тиш бўйича бошланган ишлар ортга қайтмас 
тус олган.

Натижада давлат ҳокимияти ва бошқару-
ви органлари фаолияти очиқлигини таъмин-
лаш, бюрократия ва коррупциянинг турли 
кўринишларига қарши курашиш давлат сиё-
сатининг энг устувор йўналишига айланди. 
Буни соҳага оид қабул қилинган концеп-
туал аҳамиятга эга норматив-ҳуқуқий ҳуж-
жатлар, маъмурий ислоҳотлар доирасида 

 коррупциянинг олдини олишга қаратилган 
чора-тадбирлар мисолида ҳам кўришимиз 
мумкин.

Хусусан, 2017 йил 3 январда “Коррупция-
га қарши курашиш тўғрисида”ги қонун қабул 
қилиниши бу соҳадаги муносабатларни тар-
тибга солишда бошланган ислоҳотларимиз-
нинг ўзига хос ҳуқуқий пойдевори бўлди. 
Унга кўра, коррупция шахснинг ўз мансаб 
ёки хизмат мавқеидан шахсий манфаатла-
рини ёхуд ўзга шахсларнинг манфаатларини 
кўзлаб, моддий ёки номоддий наф олиш мақ-
садида қонунга хилоф равишда фойдалани-
ши, худди шунингдек, бундай нафни қонунга 
хилоф равишда тақдим этиш экани ва бунинг 
учун жавобгарлик муқаррарлиги аниқ белги-
лаб қўйилди.

Президентимизнинг 2020 йил 29 июн-
даги “Ўзбекистон Республикасида корруп-
цияга қарши курашиш тизимини такомил-
лаштириш бўйича қўшимча чора-тадбирлар 
тўғрисида”ги фармонига мувофиқ, корруп-
циянинг олдини олиш ва унга қарши кура-
шиш соҳасида давлат сиёсатини шакллан-

тириш ва амалга оширишга масъул махсус 
ваколатли давлат органи — Коррупцияга 
қарши курашиш агентлиги ташкил этилди. 
Агентликнинг Ўзбекистон Президентига 
бўйсуниши ва парламент олдидаги ҳисоб-
дорлиги белгилаб қўйилди.

Бошқача айтганда, давлатимиз раҳбари-
нинг “Ўзбекистон Республикасида корруп-
цияга қарши курашиш тизимини такомил-
лаштириш бўйича қўшимча чора-тадбирлар 
тўғрисида”ги ва “Коррупцияга қарши муро-
сасиз муносабатда бўлиш муҳитини яратиш, 
давлат ва жамият бошқарувида коррупция-
вий омилларни кескин камайтириш ва бун-
да жамоатчилик иштирокини кенгайтириш 
чора-тадбирлари тўғрисида”ги фармонлари 
коррупциянинг барвақт олдини олишга қара-
тилган муҳим концептуал ҳужжатлар сифати-
да хизмат қилмоқда.

Шунингдек, давлат органлари ва таш-
килотлари фаолиятининг жамоатчилик ва 
 оммавий ахборот воситалари учун очиқ бў-
лиши, улар билан кундалик фаолиятида яқин 

мулоқот ва ҳамкорлик ўрнатишига  қаратилган 
“Давлат ҳокимияти ва бошқаруви органла-
ри фаолиятининг очиқлиги тўғрисида”ги ва 
“Жамоатчилик назорати тўғрисида”ги қонун-
лар, Президентимизнинг “Бюджет жараёнида 
фуқароларнинг фаол иштирокини таъминлаш 
бўйича қўшимча чора-тадбирлар тўғрисида”-
ги қарори барча тоифадаги мансабдорларнинг 
ҳар бир хатти-ҳаракатига оддий халқ кўзи би-
лан баҳо бериш имконини яратди.

2024 йилда соҳага оид яна бир муҳим 
норматив-ҳуқуқий ҳужжат — “Манфаат-
лар тўқнашуви тўғрисида”ги қонун қабул 
қилинганини ҳам алоҳида эътироф этиш 
лозим. Президентимизнинг “Ўзбекистон 
Республикасининг “Манфаатлар тўқнашуви 
тўғрисида”ги қонуни ижросини самарали 
ташкил этиш чора-тадбирлари тўғрисида”ги 
қарори билан манфаатлар тўқнашувининг 
олдини олиш бўйича 2024 йилда амалга 
ошириладиган ишлар юзасидан “йўл хари-
таси” тасдиқланди. Шунингдек, давлатимиз 
раҳбарининг “Аҳоли ва давлат хизматчи-
ларининг коррупцияга қарши курашиш со-
ҳасидаги билимларини узлуксиз ошириш 
тизимини жорий қилиш чора-тадбирлари 
тўғрисида”ги қарори қабул қилинди. 

Бундан ташқари, 2022 йил 8 августда 
“Давлат фуқаролик хизмати тўғрисида”ги 
қонун қабул қилиниб, унда давлат фуқаролик 
хизматчиларининг ҳуқуқий мақоми, мажбу-
риятлари, чекловлар ҳамда коррупциянинг 
олдини олишга доир чора-тадбирлар бел-
гилаб берилди. Орадан роппа-роса бир йил 
ўтиб, 2023 йил 8 августда қабул қилинган 
“Норматив-ҳуқуқий ҳужжатларнинг ва улар 
лойиҳаларининг коррупцияга қарши экс-
пертизаси тўғрисида”ги қонунга мувофиқ, 
агентликнинг норматив-ҳуқуқий ҳужжатлар 
ва улар лойиҳаларининг коррупцияга қарши 
экспертизасини ўтказишдаги ваколатлари, 
шунингдек, давлат органлари томонидан 
коррупцияга қарши экспертизаси тўғрисида-
ги қонунчилик талабларига риоя этилишини 
мониторинг қилиш тартиби ҳамда норматив-
ҳуқуқий ҳужжатлардаги ва уларнинг лойиҳа-
ларидаги коррупцияни келтириб чиқарувчи 
омиллар белгиланди.

Президентимиз Коррупцияга қарши кура-
шиш миллий кенгаши йиғилишида кейинги 
йилларда коррупция иллатига қарши кура-
шиш бўйича қабул қилинган қонун ва қарор-
лар, яратилган янги тизим ўрни, жамиятда 
коррупция муаммосини жамоатчилик муҳо-
камасига олиб чиқадиган очиқ тизим ва му-
ҳитнинг аҳамияти, айниқса, оммавий ахборот 
воситаларининг бу борадаги ўрни ва таъсири 
ортиб бораётганини қайд этди.

Кўп масалаларни рақамлаштириш кутил-
ган натижалар бераётганига алоҳида эътибор 
қаратиб, “Барча банклар 100 миллион сўм-
гача маиший кредитларни инсон омилисиз 
5 дақиқа ичида онлайн беряпти. Натижада 
олдин бу иш билан шуғулланган минглаб 
банкирлар энди маҳаллага тушиб, одамларга 
лойиҳа, кредит таклиф қилиб, мижозини кў-
пайтириш билан ишлаяпти”, деди.

Шунингдек, аҳоли ва тадбиркорларга 
“халқ хизматидаги давлат” тамойили асоси-
да хизмат кўрсатиш йўлга қўйилди. Хусу-
сан, 120 турдаги ҳужжатларни талаб қилиш, 
160 дан ортиқ лицензия ва рухсатнома бекор 
қилинди. Натижада 200 мингга яқин янги 

тадбиркор бозорга кириб келди. Чет эл иш-
тирокидаги корхоналар қарийб 5 карра ошиб, 
23 мингга яқинлашди. Электрон давлат хиз-
матлари сони 15 карра ортиб, 721 тага етди, 
улардан фойдаланувчилар эса 11 миллиондан 
ошди.

Энг муҳими, Президентимиз коррупцияга 
қарши курашиш доимий жараён эканини ай-
тиб, бу борадаги долзарб масалалар ва келгу-
си вазифаларни аниқ кўрсатиб, коррупциявий 
омилларни таг-томири билан йўқотадиган 
превентив чоралар эътиборсиз қолаётганига 
диққат қаратди. Коррупциянинг олдини олиш 
давлат хизматига профессионал ва фидойи 
кадрларни танлаш ҳамда уларни “ҳалоллик 
вакцинаси” билан эмлашдан бошланишидан 
келиб чиқиб, ишга олишдаги тартиб ва ёнда-
шувларни такомиллаштириш бўйича топши-
риқлар берди. Давлат хизматчилари дарома-
дини декларациялашга оид қонун зарурати 
қайд этилиб, унинг лойиҳаси жамоатчилик 
муҳокамасига қўйилиши белгиланди.

Давлатимиз раҳбари фикри тоза, корруп-
цияга тоқатсиз янги авлодни тарбиялаш мақ-
садида таълим масканларида ҳалоллик ғояла-
рини сингдириш, уларнинг ташаббусларини 
қўллаб-қувватлаш муҳимлигини кўрсатиб 
ўтди. Кенг жамоатчиликка мурожаат қилиб, 
коррупцияга қарши курашиш умуммиллий 
вазифа, ҳар бир ватанпарвар юртдошимиз-
нинг виждон иши эканини таъкидлади.

Йиғилишда давлатимиз раҳбари томо-
нидан аниқ мақсадга йўналтирилган 55 та 
ташаббус илгари сурилди. Улар доирасида 
бешта қонун, ўн иккита фармон ва қарор иш-
лаб чиқиладиган бўлди. Коррупцияга қарши 
курашишда парламент, миллий ва ҳудудий 
кенгашлар, фуқаролик жамияти институтла-
рининг роли оширилиши кўрсатиб ўтилди.

Бинобарин, барча жабҳаларда коррупция-
га нисбатан муросасиз муносабатни шакл-
лантириш бугунги кунда ниҳоятда долзарб 
масала, бу борада нафақат масъул идоралар, 
балки кенг жамоатчилик ҳам ҳамжиҳат ва 
ҳамфикр бўлмоғи мақсадга мувофиқ. Шун-
дан келиб чиқиб, қаерда бундай ҳолатларга 
дуч келсак, ҳар биримиз бу нохуш ҳодисага 
нисбатан бефарқ бўлмаслигимиз, лоқайдлик 
қилмаслигимиз, аксинча, коррупция илла-
тини таг-томири билан қуритишга қаратил-
ган саъй-ҳаракатларни виждонан бажариш-
га киришмоғимиз даркор. Адолатсизликка 
нисбатан муросасиз бўлишни ўзимиздан 
бошлашимиз зарур. Зеро, бу борада ҳар бир 
фуқаронинг эрки ва ҳуқуқи Конституция ва 
қонунларда қатъий кафолатланган. Жумла-
дан, қонунларимизда жисмоний ва юридик 
шахсларнинг коррупцияга оид ҳуқуқбузар-
лик фактларига доир мурожаатлари тўлиқ, 
холисона ва ўз вақтида кўриб чиқилиши, 
коррупцияга оид ҳуқуқбузарликлар тўғриси-
да ахборот берган шахслар ҳимоя қилиниши 
белгилаб қўйилган.

Мухтасар қилиб айтганда, Президенти-
миз илгари сурган ташаббуслар коррупцияга 
қарши самарали курашиш орқали жамия-
тимизда қонун устуворлиги принципини 
мустаҳкамлаш, Ўзбекистоннинг барқарор 
тараққиёти кафолатлари, инсон ҳуқуқ ва эр-
кинликларини ишончли ҳимоя қилиш, мам-
лакатда қонунийлик ва ҳуқуқ-тартиботни 
ўрнатишда мустаҳкам асосларни яратишга 
хизмат қилади.

Акмал РАҲМОНОВ, 
Ўзбекистон Республикаси 

Конституциявий  суди судьяси, 
юридик фанлар номзоди

ФЕРМЕР  ТАБИАТ  БИЛАН  СЎЗЛАШИБ,
ЗАМИН БИЛАН ТИЛЛАШИБ ЯШАШИ КЕРАК 

Кўп деҳқонлар Хоразм вилоятининг табиати инжиқлиги – иссиғи 
жазирама, совуғи изғирин бўлишидан нолийди. Бунинг устига 
ҳудуддаги сув муаммоси ерга уруғ қадаб, юқори ҳосил олиш 
имконини бермаслигини айтади. 2006 йилдан бери фермерлик 
билан шуғулланиб, табиат билан сўзлашиб, ер билан тиллашиб, 
оғир меҳнатдан қочмай, экин етиштириб келяпман. Тўғриси, 
нолигандан кўра кўпроқ ҳаракат қилишни, янгиликка интилиб, 
турли тажрибаларни синаб кўришни ёқтираман. Ўша йиллардаёқ 
пахта, ғалладан энг кўп ҳосил олган деҳқонлардан бири бўлишга 
интилардим. Бироқ қанча тиришсам ҳам моддий-техник база 
етишмаслиги туфайли ҳосилдорликни оширишни аввалига 
эплолмадим. Аммо охирги йиллардаги қулайлик ва имтиёзлардан 
тўғри фойдаланиб, энг замонавий техникаларни сотиб олдим. 
Фаолиятимга илм-фан ютуқларини татбиқ этиб, ёмғирлатиб, 
томчилатиб суғориш технологияларини қўллаб, ҳосилдорликни бир 
неча баробар оширдим. Натижада ўтган йили пахтадан 56, ғалладан 
110 центнердан ортиқ ҳосил олиб, катта хирмон кўтардим.

Ичимлик сув ва иссиқлик таъминоти, ма-
ҳаллалар ободлиги ҳамда қишлоқ хўжалиги 
билан боғлиқ масалалар бўйича ўтказилган 
видеоселектор йиғилишида қатнашиб, дав-
латимиз раҳбарига эришган натижам ҳақи-
да сўзлаб бердим. 

Президентимиз Хоразм вилоятида пах-
та ва ғалладан олган ҳосилим ҳақида эши-
тиб мамнун бўлди. Хоразм вилояти ша-
роитида бундай юқори ҳосил олиш катта 
меҳнат, машаққат талаб этишини айтиб, 
“Дўстлик” ордени билан тақдирлашини 
билдирди. Ушбу эътироф ғайратимга ғай-
рат, шижоатимга шижоат қўшди.  Кўксимни 

безаб турган орден эса билдирилган ишонч 
намунаси бўлиб, зиммамга катта масъу-
лият юклади. 

Шунингдек, видеоселекторда давлати-
миз раҳбарининг қишлоқ хўжалиги соҳаси-
ни янада тараққий эттириш бўйича таклиф-
лари, фидойи фермерларга ҳосилдорликни 
ошириши учун бундан ҳам катта имконият-
лар тақдим этадиган ташаббусларини эши-
тиб, икки карра мамнун бўлдим.

Жумладан, фермерлар фаолияти тадбир-
корлик рейтинги орқали баҳоланиб, юқори 
рейтингдаги фермерларга кредитнинг қайт-
маслик хавфини суғурталаш талаби бекор 
бўлиши, ер солиғи 3 баробар, кенгашга 
тўланадиган бадал 2 карра камайтирили-
ши янги марраларни забт этишга ундайди. 
Пахта ва ғалладан кўп ҳосил олганларга 
25 фоизгача ерида чорва озуқаси, сабзавот, 
дуккакли ва бошқа экинларни алмашлаб 
экишга рухсат этилиши эса даромадимиз-
нинг янада ошишига замин ҳозирлайди.

Бу янгиликдан руҳланиб, баҳорги экин-
тикин ишларини бошлаб юбордим. Кеча 
вилоятда биринчилардан бўлиб янги тех-
нология асосида ерга чигит қададик. Бу 
жараённи кўргазмали семинар шаклида 
амалга ошириб, ҳудуддаги фермерлар би-
лан тажрибамизни ўртоқлашдим. Деҳқон 

 хўжалигимизда йўлга қўйилган ёмғирла-
тиб, томчилатиб суғориш технологияси, 
экин майдони атрофидан унумли фойдала-
ниш учун экилган дарахтларни кўрсатдим. 
Шу билан бирга, йил давомида мўл ҳосил 
олиш учун тартиб билан қилган ишларим 
ҳақида сўзлаб бериб, ўзаро фикр алмашдик. 
Аграр соҳа илм-фани, кўп йиллик тажриба-
га асосланган амалиётни бошқа фермерлар 
ҳам фаолиятида ҳаётга татбиқ этса, пахта ва 
ғалла ҳосилдорлиги каррасига ошади.

Халқимизда “Вақтинг кетди — нақдинг 
кетди” деган гап бор. Деҳқончиликда ҳар 
бир ишни ўз вақтида қилиш жуда муҳим. 
Уруғни ерга қадаш, суғориш, озиқлантириш 
ўз вақтида бўлмаса, кутилган натижага эри-
шиш имконсиз. Айни кунларда юртимизда 
ҳаво ҳарорати исиб бормоқда. Бу эса тезроқ 
ерга чигит қадаш кераклигини билдиради. 
Ҳар йили об-ҳаво турлича келади. Деҳқонда 
айни шу санада чигит қадаб, мана бу санада 
ҳосилни йиғиб оласан деган қатъий тартиб 
йўқ. Фермер соҳадаги билими, шахсий таж-
рибасига таяниб, муддатларни тўғри танлай 
билиши зарур.

Экинлар ҳосилдор, турли касалликларга 
чидамли бўлиши уруғ навига ҳам боғлиқ. 
Ўтган йили тажриба тариқасида 60 гектар 
пахта майдонига маҳаллий навлар билан 
бирга Хитой навларини ҳам эккан эдик. 
Хитой чигити ҳашаротдан камроқ зарарлан-
ганини аниқладик. Тажрибани давом эттир-
ган ҳолда бу йил яна икки хил пахта навини 
экиб кўряпмиз.

Турли тажрибаларни синаб кўриш 
қишлоқ хўжалиги соҳаси ривожига фой-
да келтиради. Ҳосилдорлик йилдан йилга 
ортишига хизмат қилади. Инновацион тех-
нологиялар, янги тажрибаларни қўллаб, 
ҳосил ва даромадини ошириши учун фер-
мерларга барча керакли шарт-шароитлар 
яратилган. Бундай имкониятдан, албатта, 
биз — деҳқонлар унумли фойдаланиб қо-
лишимиз зарур. Насиб бўлса, бу йил дав-
латимиз раҳбари ишончини оқлаб, нафақат 
ғалла ва пахта хирмонини катталаштириш, 
балки аграр соҳада янги марраларни забт 
этишни ўз олдимга бирламчи мақсад қилиб 
қўйганман. 

Эгамберди СОБИРОВ,
Хонқа туманидаги “Султонбой 

Хонимжон” фермер хўжалиги раҳбари, 
“Дўстлик” ордени соҳиби

НАСИБ БЎЛСА, БУ 
ЙИЛ ДАВЛАТИМИЗ 
РАҲБАРИ ИШОНЧИНИ 
ОҚЛАБ, НАФАҚАТ 
ҒАЛЛА ВА ПАХТА 
ХИРМОНИНИ 
КАТТАЛАШТИРИШ, 
БАЛКИ АГРАР 
СОҲАДА ЯНГИ 
МАРРАЛАРНИ ЗАБТ 
ЭТИШНИ ЎЗ ОЛДИМГА 
БИРЛАМЧИ МАҚСАД 
ҚИЛИБ ҚЎЙГАНМАН. 

КОРРУПЦИЯ — жамият танасидаги саратон

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

Мазкур ҳазиломуз гап замирида ҳикмат, 
ҳақиқат бор. Бу ерда етиштирилаётган узум, 
бодринг, турп сингари мева-сабзавотлар на-
фақат юртимиз, балки хорижда ҳам машҳур. 
Улар кафтдек ердан тўрт фаслда мўл ҳосил 
етиштиришда ўзига хос мактаб яратиб, кўпга 
ибрат бўлиб келади.

Маҳаллаларда томорқадан самарали фой-
даланиш орқали аҳоли бандлиги ва даромад-
ларини ошириш, камбағал оилалар билан 
тизимли ишлаш, ободонлаштириш, кўка-
ламзорлаштириш ишларини  оммалаштириш, 
Наврўз умумхалқ байрами ва муборак Рама-
зон ойини кўтаринки кайфиятда ўтказиш 
мақсадида бошланган “Долзарб бир ойлик” 
тадбирлари олис қишлоқларга фаровонлик ва 
кўтаринкилик олиб кирди, янги тажрибалар-
ни  оммалаштириш имкониятини берди.

“Қўрғонча” маҳалла фуқаролар йиғинида 
яшовчи Воҳиджон Қодиров иссиқхонада эр-
таки булғор қалампири етиштиришда ўзига 
хос тажриба тўплаган.  Муқобил иситиш ва 
томчилатиб суғориш тизими йўлга қўйил-
ган. Деҳқон меҳнати ва изланишлари билан 
баравж ривожланаётган ниҳоллардаги ҳосил 
нишоналаридан кўз қувнайди, дил яйрайди. 
Сархил неъматлар бозорга чиқариляпти. Бир 

Мана шундай сурурли, фараҳбахш кунлар-
да юртимизда “Маҳалла тизими ходимлари 
куни” ҳам кенг нишонланиши бежиз эмас. 
Зеро, маҳалла — Наврўзни улуғловчи қадрият-
лар бешиги, миллий мерос ва анъаналаримиз 
бардавомлигини таъминловчи маскандир.

Албатта, бундай қўшалоқ байрам тадбир-
лари кўп жиҳатдан юртимиз маҳаллаларида-
ги осойишталик, хавфсиз муҳитни таъмин-
лаш, фуқаролар тинчлиги ва хотиржамлиги 
учун хавфсизлик чораларини кўриш каби 
устувор вазифаларга боғлиқ.

“Ўзбекистон — 2030” стратегиясини “Ат-
роф-муҳитни асраш ва “яшил иқтисодиёт” 
йилида амалга оширишга оид давлат дасту-
рида жамиятда ижтимоий-маънавий муҳит 
барқарорлигини таъминлашга алоҳида эъти-
бор қаратилган.

Жумладан, мамлакатимизда ижтимоий-
маънавий муҳитни соғломлаштириш, аҳоли-
нинг терроризм ва экстремизм мафкурасига 
қарши иммунитетини шакллантириш, ёт ғоя-
лар таъсирига тушиб қолган шахслар билан 
тизимли ишлар олиб бориш каби қатор вази-
фалар белгиланган.

Бугун замонавий дунёда сарҳадлар йў-
қолиб, глобаллашув жараёни шиддат билан 
кечмоқда. Тинчлик, хавфсизлик масаласи 
ҳар қачонгидан ҳам долзарб. Бу борада, би-
ринчи галда, маҳаллаларда хавфсиз муҳит 
яратиш, фуқаролар тинчлиги ва осойишта-
лигини таъминлаш муҳим аҳамиятга эга. 
Зеро, маҳалла — тинчлик-осойишталик, 
меҳр-оқибат, тарбия маскани.

“Долзарб бир ойлик” сафарбарлиги

ТИНЧЛИК ҳукмрон жойда БАРАКА бор

Кейинги йилларда юртимизда маҳалла 
институтининг мақоми оширилиб, вако-
лати кенгайтирилди. Бу эса маҳалланинг 
тадбиркорлик ва бандлик марказига, ижти-
моий-иқтисодий масалалар ҳал этиладиган 
яхлит масканга айланишига замин яратмоқ-
да. Маҳаллада жамоат тартибини сақлаш ва 
жиноятчиликни камайтиришга қаратилган 
ислоҳотлар самараси эса ҳақиқатан қуво-
нарли.

Рақамларга мурожаат қилсак, 2024 йил-
да Ўзбекистон маҳаллалари  уюшмаси 

 томонидан манфаатдор идоралар билан 
биргаликда бажарилган ишлар натижасида  
3287 та маҳалла жиноятчиликдан, 2000 га 
яқини ишсизликдан, 1500 дан ортиғи оила-
вий ажралишдан холи ҳудудга айланди.

Ҳали маҳаллаларнинг ишга солинма-
ган имконияти кўп. Айниқса, маҳаллаларда 
хавфсиз муҳит яратишнинг ташкилий-про-
филактик асосларини замон талабларига 
мослаштириш, содир этиладиган қонунбу-
зарликларнинг асл омилларини ўз вақтида 
аниқлаш ва комплекс чора-тадбирлар билан 
манзилли бартараф этиш орқали жиноятчи-
ликнинг барвақт олдини олиш мумкин.

Давлатимиз раҳбарининг жорий йил 3 
январдаги “2025 йилда республика маҳалла-
ларида хавфсиз муҳитни яратиш ва ҳуқуқбу-
зарликларнинг барвақт олдини олиш тизими 
самарадорлигини янада ошириш бўйича чо-
ра-тадбирлар тўғрисида”ги қарори “Ўзбе-
кистон — 2030” стратегиясининг устувор 
мақсадларига эришиш, шунингдек, масъул 

“ташвиш” тугмаларидан иборат интеллектуал 
тизимлар ўрнатилади. Ҳовлиларда “ақлли” 
видеокамера, кўп қаватли уйлар йўлагида за-
монавий қурилма ва техник қўриқлаш мосла-
малари ўрнатилади. Қисқаси, маҳалла профи-
лактика инспектори қўлидаги планшет орқали 
ҳудудга кириб чиқаётган шубҳали шахслар ва 
автомобилларни сунъий интеллект ёрдамида 
назорат қиладиган тизим яратилади.

Бугун маҳалла миграциядан қайтганлар-
ни иш билан таъминлаш, хорижда ишлаш 
истагидаги фуқароларни тартибли ва қону-
ний асосда ишга юборишда ҳам муҳим ўрин 
тутмоқда. 2024 йилда маҳаллалар саъй-ҳара-
кати билан миграцияда юрган 418 минг фу-
қаро Ўзбекистонга қайтарилди, 147 минги 
манзилли тарзда чет элда ишга жойлашти-
рилди.

Қарорга мувофиқ, ички ишлар органлари 
профилактика хизмати таркибида ташки-
лий-институционал чора-тадбирлар амалга 
оширилмоқда. Криминоген вазияти оғир ту-
ман-шаҳар маҳаллаларида хизмат қилувчи 
ички ишлар органлари профилактика кичик 
инспектори лавозими таъсис этилади.

Шу йил 1 мартдан эътиборан профилакти-
ка инспекторининг ёрдамчиси лавозими туга-
тилди. Мазкур штат бирликлари негизида си-
нов тариқасида маъмурий амалиёт гуруҳлари 
фаолияти йўлга қўйилади. Гуруҳлар профи-
лактика инспекторига тушган мурожаатлар 
юзасидан жиноят иши қўзғатишни рад этиш 
тўғрисида қарорларни ўрганиб, таркибида 
маъмурий ҳуқуқбузарлик аломатлари бўлган-
да уларни расмийлаштиради.

Мазкур амалиёт орқали мурожаат қилган 
фуқароларнинг қонуний манфаатлари ҳамда 
содир этилган ҳуқуқбузарлик учун жазо му-
қаррарлиги таъминланади.

Айрим вилоятларнинг криминоген ва-
зияти оғир маҳаллаларида ташкилий штат 
тузилмаси асосида маҳалла ҳуқуқ-тарти-
бот масканлари фаолияти йўлга қўйилади. 
Маскан ташкилий штат тузилмасига микро-
ҳудудга хизмат кўрсатувчи профилактика, 
хотин-қизлар масалалари, пробация, йўл ҳа-
ракати хавфсизлиги ва патруль-пост хизмати 
инспекторлари ҳамда тезкор-қидирув ходими 
киритилиб, Миллий гвардия қўриқлаш бў-
линмаларининг нарядлари доимий равишда 
хизмат қилиши ташкил этилади.

Қарордаги муҳим янгиликлардан яна бири 
шуки, ижтимоий профилактика тизимида қў-
шимча тартиб ўрнатилмоқда. Унга кўра, енгил 
тан жароҳати, майда безорилик, оилавий зўра-
вонлик, гиёҳвандлик воситалари билан боғ-
лиқ маъмурий ҳуқуқбузарликлар “E-ma’muriy 
ish” тизимида рўйхатдан ўтган вақтнинг ўзида 
ҳуқуқбузарларга нисбатан автоматик тарз-
да  “E-ijtimoiy profilaktika” тизимида хулоса 
шакллантирилади ва ижрога қаратилади.

Маҳаллий ҳокимликлар томонидан ҳар 
ойда ҳар бир туманнинг тўртта секторида 
криминоген вазияти оғир маҳаллаларда ка-
мида иккитадан “намунали хавфсиз кўча” ва 
бештадан “намунали хавфсиз йўлак” ташкил 
этилади.

Давлатимиз раҳбарининг мазкур қарори 
маҳаллаларда ҳуқуқбузарликлар профилак-
тикаси соҳасидаги фаолиятни 2025 йилда 
сифат жиҳатдан янги босқичга олиб чиқиш, 
бу борада масъул давлат органлари ва муасса-
салари томонидан манзилли чора-тадбирлар 
кўрилишига хизмат қилади.

Лутфулла СУВОНОВ,
“Янги Ўзбекистон” мухбири

БИР  ¯ОП  ПУЛДАН  КАФТДЕК  ЕР  АФЗАЛ

УЙ¡УН  ¯АДРИЯТЛАРНИНГ  ¯ªШАЛО¯  ¯УВОНЧИ

Олтиариқлик томорқачилар ҳақида сўз кетганда, уларни 
Ойга маҳсулот олиб борган кишиларга қиёслашади. 

Ўзбекистон халқ шоири Анвар Обиджон “Олтиариқда энг 
кўп учрайдигани — турп сотаётган Аваз, узум ташиётган 
“Дамас”, бодринг юклаган “Камаз”, дея бежиз айтмаган.

килограмм булғор қалампири 45-50 минг 
сўм. Йигирма сотих  томорқада 7 минг туп 
кўчат парваришланган. Унинг ҳар бир ту-
пидан ўрта ҳисобда 10 килограммдан ҳосил 
териб олинган тақдирда ҳам даромад чўғини 
чамалаш қийин эмас. 

Ўткиржон Қодировнинг иш услуби эса 
бошқалардан ажралиб туради. Боғбон беш 
сотих иссиқхонада “Ризамат” навли узум пар-
варишлайди. Самарали ёндашув натижасида 
мевалар одатдагидан бир ой олдин пишиб 
етилади.

— Бу экин майдонларидан бир пайтнинг 
ўзида икки-уч марта ҳосил олиш имконияти-
ни беради, — дейди томорқачи. — Узум та-
гида картошка ва бошқа сабзавот экинлари, 
кўкатлар етиштириш мумкин. Иссиқхонада 
ривожланаётган  узум кўчатлари эрта барг 
ёзади, парваришлаш жараёнида ортиқча 
баргларини териб, бозорга чиқарамиз. Экин-
ларни яхши ривожлантиришда маҳаллий 
ўғитлардан фойдаланяпмиз. Улар кўчатлар-
ни озиқлантириш билан бирга ер намлигини 
сақлашда яхши самара беради.

Маҳалла ҳудудида 86 гектардан ортиқ то-
морқа бор. Бу ерда “Бир маҳалла — бир маҳ-
сулот” тамойили асосида интенсив усулда 
сархил сабзавот экинлари етиштиришга ихти-
сослашган иссиқхоналар қуриш оммалашаёт-
гани аҳоли даромадини ошириб, бандлигини 
таъминлайди. Айни кунда “Обод хонадон — 
обод кўча” тамойили доирасида томорқа экин 

ерларини суғориш учун 2 та тик қудуқ қазиш 
бошланди. Натижада ҳудуддаги 720 дан ортиқ 
хонадон экин майдонлари сув билан  таъмин-
ланади, даромади ортади.

Бобохон Мирзаев  иссиқхонада бодринг 
экишда яхши тажриба тўплаган. Бу йилги 
ҳосил янада мўл ва эрта бўлди. Сабаби 5 
сотих иссиқхонада имтиёзли кредит асосида 
муқобил иситиш, томчилатиб  суғориш ти-
зими йўлга қўйилди. Январь ойининг даст-
лабки ўн кунлигида кўчат усулида экилган 
бодринг ҳосил бера бошлаганига 20 кундан 
ошди.

— Ҳар икки кунда маҳсулот териб сотяп-
миз, — дейди Бобохон. — Авваллари ҳам 
бодринг экиб даромад топганмиз. Аммо сув 
тақчиллиги сабаб айни ёз мавсумида экин-
ларимиз қуриб қоларди. Маҳалламизда то-
морқа экинлари учун  янги сув тармоқлари 
тортилаётгани айни муддао. Бу янги имко-
ният изланиш ва интилишга ундайди. Кафт-
дек томорқаси бор одам ҳеч қачон камбағал 
бўлмайди. Оддий шароитда яшасак-да, бирор 
нарсага муҳтожлигимиз йўқ. Фарзандлари-
мизни билимли, ҳунарли этиб тарбиялашга 
ҳаракат қиляпмиз. Дастурхонимиз тўкинли-
ги, аввало, тинчлик, хотиржамлик, яратиб 
берилган имтиёз ва имкониятлардан. Бунга 
шукроналар қиламиз. 

Маҳаллада мавжуд сув ресурсларидан 
самарали фойдаланиш, йўқотишларнинг 
олдини олиш мақсадида 18 километр ички 

ариқ бетонлаштирилди, 120 дан зиёд эски 
симёғоч бетонлисига алмаштирилди, юқори 
кучланишли 2 та трансформатор ўрнатилиб, 
кабель тортилди, 4 километр ички йўлни таъ-
мирлаш, алфальтлаш ишлари бажариляпти. 
Кўчалар, аҳоли хонадонларида “Яшил ма-
кон” умуммиллий лойиҳаси доирасида 1000 

тупдан ортиқ мевали ва манзарали дарахт 
ҳамда гул кўчати экилди, Зарақўрғон қабрис-
тони ободонлаштирилди.

— Шу кунга қадар 12 та хонадон томор-
қасида иссиқхона қуриш, 2 та қишлоқ хў-
жалиги техникаси харид қилиш лойиҳалари 
учун 360 миллион сўм имтиёзли кредит бе-
рилди, 130 дан ортиқ аҳоли бандлиги таъ-
минланди, — дейди маҳалладаги ҳоким ёр-
дамчиси Акрамжон Орипов. — Кейинги уч 

йилда имтиёзли кредитлар ва ташаббускор 
аҳоли вакиллари томонидан 400 дан ортиқ 
хонадонда иссиқхона қурилди. Бугунги кун-
да “Бир маҳалла — бир маҳсулот” тамойили 
асосида бодринг етиштириляпти. Шунинг-
дек, тадбиркорлик, қишлоқ хўжалиги маҳ-
сулотларини қайта ишлаш, хизмат кўрсатиш 

лойиҳалари учун 400 миллион сўм кредит 
берилди.  

Аниқланган 5 та камбағал оила билан 
манзилли ишлаш чора-тадбирлари белги-
лаб олинган. Улар миришкор  томорқачи-
лар, тадбиркорларга бириктирилган. Шу 
кунга қадар 3 та оилага  иссиқхона қуриб 
берилди, Наргиза Мелибоева тикувчилик 
йўналишида  тадбиркорлик  фаолиятини 
йўлга қўйди.

— Аҳоли томорқа ерларидан самарали 
фойдаланиш, оғир тоифадаги маҳаллалар 
инфратузилмасини яхшилаш, ишсизлик ва 
камбағалликни қисқартириш, ободонлашти-
риш, “Яшил макон” умуммиллий лойиҳасини 
ҳаётга татбиқ этиш борасидаги ишлар маҳал-
лаларда қизғин олиб борилмоқда, — дейди 
Олтиариқ тумани ҳокимининг биринчи ўрин-
босари Иқболжон Ғофуров. — Ҳудудлардаги 
ишчи гуруҳлар “маҳаллабай” ва “хонадонбай” 
ўрганиш асосида белгиланган вазифалар иж-
росини таъминлаш чораларини кўряпти. Шу 
кунга  қадар 182 та акция ва ҳашар ўтказилиб, 
кўчалар чиқиндилардан тозаланди, қабрис-
тонлар обод қилинди. “Обод хонадон” мезон-
лари асосида 180 дан ортиқ хонадонда кенг 
кўламли ободонлаштириш амалга оширилиб, 
кундалик ҳаёт тарзи учун керакли маиший 
шарт-шароитлар яратиб берилди. 

Дарахт экиш, кўкаламзорлаштириш мав-
сумида 565 минг туп мевали ва манзарали 
дарахт, бута ва гул кўчати экиш уюшқоқлик 
билан ўтказиляпти. Томорқа ва ижара ерла-
ридан унумли фойдаланиш орқали даромад-
ларини ошириш мақсадида 2649,2 гектар 
ерда экин экиш ишлари босқичма-босқич 
бажариляпти. “Камбағалликдан фаровонлик 
сари” дастури доирасида томорқа ерларини 
суғоришни яхшилаш учун 15 та объектдаги 
ишлар алоҳида назоратга олинган. “Маҳалла 
еттилиги” томонидан хорижий давлатларга 
ишлаш ва даромад топиш мақсадида кетган 
119 мигрант билан мулоқотлар ўтказилиб, 
кам даромад топаётганларнинг 25 нафари 
яшаш жойларига қайтарилди. Маҳаллалар-
да  Наврўз умумхалқ байрамига тайёргарлик 
кўриш доирасида  ҳунармандлик ва китоб 
кўргазмалари, миллий спорт ўйинлари би-
лан боғлиқ маънавий-маърифий  тадбирлар, 
озиқ-овқат ярмаркалари ташкил этилмоқда.

Янгиланиш, яшариш фасли, меҳр ва сахо-
ват ойи — моҳи Рамазон кунларига ошуфта 
бошланган ободонлаштириш, кўкаламзор-
лаштириш  борасидаги хайрли амаллар одам-
лар ҳаёт тарзига янги қувонч ва кўтаринки-
лик олиб кирди, қишлоқ ва маҳаллалар ҳар 
жиҳатдан обод бўлмоқда. 

Расулжон КАМОЛОВ,
“Янги Ўзбекистон” мухбири

Шу кунларда бутун мамлакатимиз бўйлаб Наврўз умумхалқ 
байрами кенг нишонланмоқда. “Қадриятларинг боқий бўлсин, 
Наврўз!” ғояси асосидаги умумхалқ сайилларида халқимизнинг 
умрбоқий урф-одатлари, қадриятлари, миллий мероси ва 
анъаналари бор бўй-басти билан намоён бўлмоқда.
Аслида, юртимизга шарқона янги йил келгани, ҳар бир қишлоқ, 
маҳаллаларда Наврўз шукуҳи сезила бошлаганига анча бўлди. 
Зеро, Наврўзи олам тафти, ҳарорати билан бутун борлиқ уйғонади. 
Далаларда иш, қизғин ҳаёт бошланади. Қайсидир маҳаллада ҳашар 
уюштирилиб, ҳовлилардаги дарахтлар оқланиб, таги юмшатилади, 
яхши ниятлар билан янги ниҳоллар экилади. Хотин-қизлар 
дошқозон ўрнатиб, сумалак пиширишни бошлаб юборади.

давлат органлари ва ташкилотларининг ма-
ҳаллаларда ҳуқуқбузарликлар профилактика-
си соҳасидаги фаолиятини 2025 йилда сифат 
жиҳатдан янги босқичга олиб чиқишга хиз-
мат қилади.

Қарор билан маҳаллаларда хавфсиз му-
ҳит яратиш бўйича 2025 йил биринчи ярим 
йиллигига мўлжалланган манзилли чора-тад-
бирлар дастури ҳамда “вилоят — туман — 
маҳалла” даражалари бўйича чораклик наму-
навий “йўл хариталари” тасдиқланди.

“Йўл хариталари”нинг ижросини тизим-
ли равишда назорат қилиб бориш мақсади-
да Бош прокуратура ҳузурида 2025 йилда 
доимий фаолият юритувчи Республика идо-
ралараро мувофиқлаштириш ишчи гуруҳи 
тузилди.

Шу билан бирга, ҳуқуқбузарликлар про-
филактикаси ҳамда жамоат хавфсизлиги со-
ҳаларига масъул идоралар учун 2025 йилда 
ҳар бир маҳаллада ҳуқуқбузарликларнинг 
барвақт олдини олиш устувор вазифа этиб 
белгиланди.

— Жиноятчиликнинг барвақт олдини 
олишда маҳаллада яратиладиган хавфсиз 
муҳит муҳим аҳамиятга эга, — дейди Ички 
ишлар вазирлиги ЖХД ҳуқуқбузарликлар 
профилактикаси хизмати бошлиғи Ҳотам 
Қодиров. — Зеро, мамлакат тинчлиги маҳал-
ладан бошланади. Энг муҳими, қарор билан 
янги миграцион профилактика бўлинмалари 
ташкил этилади. Улар зиммасига меҳнат миг-
рациясидан қайтиб келган фуқаролар ораси-
да жиноятчиликнинг барвақт олдини олиш 
бўйича манзилли ишларни ташкил этиш, 
маҳалла профилактика инспекторларининг 
бу борадаги фаолиятини мувофиқлаштириш 
ҳамда аниқланган муаммоларни масъул идо-
ралар билан ҳамкорликда бартараф этиш чо-
раларини кўриш вазифаси юклатилмоқда.

Қарорда белгиланганидек, маҳаллалар-
да ёшлар, аёллар ва ишсизлар, оила-тур-
муш доирасидаги жиноятчиликнинг олдини 

олишда “маҳалла еттилиги”нинг аниқ масъ-
улияти белгиланиб, янгича иш услублари 
жорий қилинади. Шунингдек, аҳолининг 
ҳуқуқий онги, ижтимоий фаоллиги ва фуқа-
ролик масъулиятини оширишга жамоатчилик 
вакиллари, нуронийлар ва маҳалла фаоллари 
кенг жалб этилади.

— Президентимиз ёшлар тарбиясида, 
маҳаллаларда ижтимоий-маънавий муҳит-
ни соғломлаштиришда, оилаларда аҳиллик 
ва тотувликни асрашда нуронийларнинг 
кўп йиллик тажрибасига юксак ишонч бил-
дираётгани эътиборлидир, — дейди “Нуро-
ний” жамғармаси республика бошқаруви 
раиси, Ўзбекистон Қаҳрамони Содиқжон 
Турдиев. — Мазкур ҳужжат билан бу бора-
даги фаолиятимиз янада жонлантирилади. 
Хусусан, жиноятчилик содир этишга сабаб 
бўладиган ижтимоий муаммоларни ҳал 
этиш, маҳаллада хавфсиз, жиноятчиликдан 
холи ҳудуд яратишга ҳаёт тажрибаси катта 
нуронийлар ва маҳалла фаолларини кенг 
жалб этишга алоҳида эътибор қаратилади.

Бу хайрли ишларда “маҳалла еттилиги”га 
кўмакчи бўлиб турган нуронийларимиз “Бир 
нуроний — ўн ёшга масъул”, “Нуроний — ҳар 
бир оилага масъул” каби тамойиллар асосида 
янада фаоллик кўрсатади. Уларнинг маҳаллий 
ҳокимликлар, мутасадди ташкилотлар, “ма-
ҳалла еттилиги” билан ҳамкорликдаги саъй-
ҳаракатлари изчил давом этиши учун зарур 
чора-тадбирлар белгиланди.

2025 йилда маҳаллаларда ижтимоий-маъ-
навий муҳитни асраш, хонадонларда аҳил-
ликни таъминлаш, атроф-муҳитга эътибор, 
жиноятчиликка барҳам бериш борасида қатор 
вазифаларни белгилаб олдик. Бу борада “Ну-
ронийлар ва ота-оналар кенгаши” маҳаллалар-
да ижтимоий-маънавий муҳит барқарорлиги-
ни таъминлашда жуда катта самара беради.

Қарордан келиб чиқиб, ҳуқуқ-тартибот 
идораларининг илмий ва таълим муассаса-
лари жиноят содир этилган маҳаллаларга 

 номма-ном бириктирилмоқда. Бунда улар 
2025 йил январь-апрель ойларида бевосита 
жойларга чиққан ҳолда жиноят содир эти-
лаётган маҳаллалардаги криминоген вазиятга 
таъсир қилаётган асл омилларни ўрганади 
ҳамда уларнинг хусусиятидан келиб чиқиб, 
таъсирчан профилактика тизимини йўлга қў-
йишга қаратилган манзилли илмий таклиф-
лар ишлаб чиқади ва амалиётга жорий этиш-
га шахсан масъул бўлади.

Шунингдек, барча туманлардаги сектор 
раҳбарлари, Миллий гвардия қўриқлаш хиз-
мати бошлиқлари ва ИИБ бошлиқлари ўрин-
босарларига криминоген вазияти оғир маҳал-
лалар номма-ном бириктирилмоқда. Бунда 
ушбу раҳбарлар зиммасига ижтимоий про-
филактика тизимини самарали йўлга қўйиш 
бўйича қатъий шахсий жавобгарлик юклан-
моқда. Криминоген вазияти оғир маҳаллалар-
да эришилган натижалар таҳлилий муҳокама 
қилинади ҳамда ҳар бир маҳалла бўйича Пре-
зидентга ахборот бериб борилади. Республика 
даражасида ҳар бир ҳудудга Ички ишлар ва-
зирлигининг 14 нафар раҳбар ходими бирик-
тирилиб, йил давомида масъул бўлади.

— Қарор билан маҳаллалар, жамоат жой-
лари ва аҳоли яшаш масканларида хавфсиз 
муҳит яратиш, бундан ташқари, фуқаро-
ларнинг ҳаёти, соғлиғи ва мол-мулкига ҳар 
қандай тажовузнинг олдини олиш мақсадида 
ҳуқуқбузарликлар профилактикасига замона-
вий рақамли технологиялар ва техник воси-
талар кенг жорий қилинади, — дейди Ички 
ишлар вазирлиги “Хавфсиз шаҳар” маркази 
бошлиғи Улуғбек Куланов. — Ушбу ишлар 
жорий йилда Рақамли хавфсиз маҳалла кон-
цепцияси асосида юртимизнинг барча маҳал-
лаларида манзилли равишда бажарилади.

Хусусан, “Хавфсиз шаҳар” маркази томо-
нидан ҳар бир маҳалланинг асосий кириш 
ва чиқиш жойида шахснинг идентификация 
қилувчи ва транспорт воситаларининг давлат 
рақамини таниб олувчи қурилмалар ҳамда 

Статистик маълумотларга кўра, жорий 
йилнинг январь ойида банклар ажратган кре-
дитлар 868 миллиард сўмга ортиб, қарийб 
534 триллион сўмга етган. Албатта, бунинг 
катта фоизини тадбиркорлик ёки даромад 
келтирувчи бошқа соҳалар учун олинган маб-
лағ ташкил этади. 

Мамлакатимизда тадбиркорлик билан шу-
ғулланиш истагида бўлган юртдошларимиз-
га кенг имкониятлар яратилмоқда. Хусусан, 
улар учун жорий йилдан бошлаб имтиёзли 
давр ва фоизларда, онлайн шаклда, бир зумда 
100 миллион сўмгача кредит олиш имкония-
ти яратилгани ўз бизнесини бошлаши учун 
пойдевор вазифасини ўтайди. Энг асосийси, 
бундай инсонларга кредит олиш, маблағдан 
тўғри фойдаланиш, муваффақиятли бизнес 
турлари ҳақида тавсия бериш учун “маҳалла 
еттилиги”да зарурий молиявий билимларга 
эга ҳоким ёрдамчиси, ҳудудларда маҳалла 
банкирлари фаолияти йўлга қўйилган. 

Демак, тадбиркорлик қилиш учун кре-
дит олаётганлар ютқазмаяпти. Яратилган 
имкониятдан тўғри фойдаланиб, ўзини ва 
бошқаларни даромадли меҳнат билан банд 
этмоқда. Шунингдек, одамларнинг бир-
ламчи эҳтиёжи — уй-жойга эга бўлиш ёки 
уни таъмирлаш учун ажратилаётган ипотека 
кредитлари ҳам халқимизга манфаат келти-
ряпти. Бу маблағлар эвазига қанчадан қанча 
юртдошимиз “мўъжаз ватани”га эга бўлиб, 
ҳаётини изга тушириб олмоқда.

Ипотека кредитлари учун субсидия ва 
бошқа турли имтиёзлар қўлланилиши кўп-
гина инсонларнинг тўлов қобилиятини ях-
шилаяпти. Бу эса ижтимоий ҳимояга муҳ-
тож, камбағал оилаларнинг ҳам шаҳарларда 
қад кўтараётган замонавий, барча қулайлик 
ва шароитларга эга кўп қаватли хонадонлар 
эгаси бўлишига замин ҳозирламоқда. Ай-
ниқса, кредитларнинг  фоиз ставкаси йил 
сайин камайтирилаётгани айни муддао. Таъ-
лим кредити, овердрафт каби кредитлар ҳам 
юртдошларимиз муаммоларини аритмоқда.

Аммо одамлар барча кредит турларидан 
ҳам манфаатли фойдаланяпти деб бўлмайди. 
Масалан, юқори фоиз ставкаларда тақдим 
этиладиган онлайн микроқарз ёки кредит 
карталаридан нотўғри мақсадларда фойда-
ланиш айрим юртдошларимиз учун қим-
матга тушмоқда. Ташвиш устига ташвиш 
орттириб, баъзан ҳаётини издан чиқариб 
юбораётир. 

Хўш, бунинг асосий сабаби нимада? Кре-
дитлар фоизи белгиланиши қандай омиллар-
га асосланади? Бугун тижорат банкларининг 

ўртача кредит фоизлари қандай? Муаммоли 
кредитлар ортишининг олдини олиш мум-
кинми? Келинг, қуйида ушбу саволларга жа-
воб қидириб кўрамиз.   

Аввало, кредит нима эканига тўхталиб 
ўтсак. Кредит — кредит ташкилотлари, ма-
салан, банк томонидан ажратиладиган қарз 
маблағи. Банклар пулларни бир ташкилот-
дан қарз олиб, бошқасига муайян муддатга 
қарзга беради. Пулни қарз сифатида олиб 
ишлатгани учун фоиз тўлайди ва мижозла-
рига қарзга бергани эвазига фоиз ундиради. 
Тўланган ҳамда ундирилган фоизлар ўрта-
сидаги фарқ ва турли молиявий хизматлар 
учун тўловлар банкнинг даромади ҳисобла-
нади. 

Банкларнинг кредит фоизлари Марказий 
банк асосий ставкаси, мамлакатдаги йил-
лик инфляция даражаси ҳамда банкларнинг 
 омонатга олган пуллари учун фуқароларга 
тўлайдиган фоизидан келиб чиқиб белгила-
нади. Бозор иқтисодиётида ҳар бир тижорат 
банки тадбиркорлик субъекти сифатида кре-
дит фоизларини белгилашда ўзи мустақил 
қарор чиқаради.

Марказий банк маълумотларига кўра, ти-
жорат банклари томонидан жисмоний шахс-
ларга ажратилаётган кредит фоизларининг 
ўртача қиймати ўтган йил декабрь ойида 24,9 
фоизни ташкил этган. Бу кўпми ёки кам? Дунё 
мамлакатлари билан солиштирганда бу ўрта-
ча кўрсаткич. Аммо эътиборли жиҳати шуки, 
2021 йил айни шу даврда мамлакатимизда бу 
кўрсаткич 21,3 фоиз эди. Ўтган давр мобайни-
да кўрсаткич салкам 3 фоиз кўтарилган. 

Юқорида санаб ўтилган кредит фоизи-
ни ташкил этувчи унсурлар, яъни Марказий 
банк асосий ставкаси, инфляция, омонатга 
тўланадиган фоизларда бундай кўтарилиш 
юз бермаган. 

Биргина Марказий банк асосий ставкаси-
ни оладиган бўлсак, ҳозирги кунга келиб 13,5 
фоизга туширилган. Мамлакатдаги инфляция 
даражаси, омонатга бериладиган фоизларда 
умумий 1-2 фоиз кўтарилиш бор. Бир сўз би-
лан айтганда, асосий ставка йиллар давомида 
анча пасайтирилган бўлса-да, тижорат банк-
ларининг аҳолига ажратаётган кредитларида 
бу қулайлик аксини топмаган.

Бу рақамлар ўртача фоиз ставка кўрсат-
кичи. Шахсий кузатувларимга кўра, айни 
пайтда онлайн микроқарзларни тижорат 
банклари 28 дан 49 фоизгача, баъзилари 
эса ундан ҳам баланд фоизларда тақдим эт-
моқда. Аслида, бу муаммо эмас. Юқорида 
айтганимиздек, банклар фоизларни белги-
лашда мустақил қарор қабул қилиши мум-
кин. Чунки соҳада соғлом рақобат муҳити 
яратилган. Барча банклар учун бир хил ша-
роит ва имкониятлар берилган. Фуқароларда 
эса фоизи паст кредитларни танлаш ҳуқуқи 
мавжуд. Соғлом рақобат фоизлар табиий 
равишда пасайишига олиб келиши зарур. 
Аммо кейинги йилларда фоизлар тушиши 
эмас, аксинча, кўтарилиши кузатилмоқда. 
Нега? Бунга бир неча сабаб бор. Уларнинг 
энг асосийларидан бири аҳолининг молия-
вий саводхонлиги пастлиги ҳамда тижорат 
банклари бу нуқсондан тақиқланмаган усул-
лар билан фойдаланиб келаётганидир.

Масалан, турли реклама, пиар воситалар, 
акциялар орқали ўзларига фуқароларни жалб 

этмоқда. Улар тез ва катта миқдорда кредит 
тақдим этишини айтади, аммо бу совға ёки туҳ-
фа эмас, қарз экани ҳақида ғинг дейишмайди. 

Фоиз ставкаси баланд аксар банкларга му-
рожаат қилганингизда, сизга олмоқчи бўлган 
кредитингиз фоизи ҳақида деярли маълумот 
бермайди. Банк ходимларидан фоизлар ҳақи-
да сўрасангиз, бизда буни сизнинг молиявий 
аҳволингизга қараб компьютернинг ўзи бел-
гилайди, деган жавобни эшитасиз. Онлайн 
тарзда мобил илова орқали қарз олаётганин-
гизда фоиз ҳақидаги маълумотларни одатда 
узундан узоқ шартнома қоғозининг бир бур-
чида жойлаштиради. Кўпчилик бунга эъти-
бор ҳам қилмайди. 

Шунингдек, соҳадаги муаммоларнинг 
яна бир сабаби айрим юртдошларимизнинг 
ортиқча дабдаба, тўй-томошага ўчлигидир. 
Халқимизда “Пул топиш меҳнат, уни сарф-
лаш эса санъат” деган нақл бор. Аммо бу 
сўзларнинг мағзига етмаган дўсту биродар-
ларимиз орасида йиллаб пешона тери, қора 
меҳнат билан пул топиб, уни бир кунлик 
дабдабали тўй-ҳашамга сарф этиб юбориш-
ни қадрият даражасига кўтарганлар бор. Ёки 
данғиллама уй солиш учун йигирма-ўттиз 
йил вақти, кучи, меҳнатини аямайдиганлар 
ҳам талайгина. Кўп йиллардан бери одат ту-
сига кирган беҳуда сарф-харажатларни талаб 

этадиган бундай иллатларнинг санаб саноғи-
га етиб бўлмайди. Яқинда Коррупцияга қар-
ши курашиш миллий кенгаши йиғилиши-
да Президентимиз коррупциянинг ўқилдизи 
ортиқча ҳашамат ва дабдаба эканини айтди. 
Чиндан ҳам бу иллат ўз ортидан бошқа таш-
вишу муаммоларни етаклаб келмоқда.

Энг ёмони, аввал бундай ўткинчи ҳавас-
лар учун тийинни тийинга улаган, етмага-
нига бир оз қарз кўтарган инсонлар ҳозир 

Аммо аҳоли саводхонлигини ошириш 
бир-икки кун, ҳатто бир-икки йилда кутилган 
натижани берадиган жўн иш эмас. Йиллар 
давомида тизимли олиб борилган амалиёт-
ларнинг ҳосиласи бўлади. Аммо қачонки 
аҳолининг молиявий саводхонлиги ортса, 
муаммо ўз ечимини топади деб қўлни қовуш-
тирганча кутиб ўтириб ҳам бўлмайди. Унгача 
қанча фуқаро муаммоли кредит ботқоғига ту-
шиб қолади ва бу оғир оқибатларни келтириб 
чиқаради.

Давлатимиз раҳбари 2025 йил камба-
ғалликни камайтиришда муҳим бўлишини 
таъкидлади. Айни пайтда бу борада мам-
лакатимизда кенг кўламли, тизимли ишлар 
қилинмоқда. Шундай бир даврда онлайн 
микроқарзлардан нотўғри фойдаланилиши 
ортидан айрим юртдошларимизнинг дарома-
ди кескин тушиб, камбағал оилалар сафига 
кириб қолиши ачинарли ҳолат бўлади.

Шу боис, кредит олиш учун онлайн 
ёки банкка бориб мурожаат қилаётган 
фуқароларга мақсадсиз кредит молиявий 
аҳволини ёмонлаштириши уқтирилиши 
керак. Кредит совға ёки туҳфа эмас, балки 
мажбурият экани, уни нимага сарфлашдан 
олдин қандай тўлаш ҳақида бош қотириш 
зарурлигини англатиш лозим.  

Бир куни келинойим ёнимга келиб, те-
лефонини тутқазди. “Укажон, эртага хо-
ламнинг қизининг тўйи, шунга кийим харид 
қилишим, ул-бул нарса олиб боришим керак. 
Мана бу мобил иловадан онлайн микроқарз 
олишни тушунмаяпман”, деб қолди. “Қанча 
олмоқчисиз?”, деб сўрасам, “Билмасам, қан-
ча беради, берганича олаверинг”, деди. Мен 
келинойимга кредит фоизлари, уни қайта-
риш зарурати ҳақида тушунтириб бердим. 
Бир амаллаб, бундай мақсадсиз кредит олиш 
нотўғри эканини айтиб, уни шаштидан қай-
тардим. 

Акамнинг гапи эса ундан ҳам ошиб тушди. 
“Ука, банк фалон суммагача кредит ажратяп-
ти экан, менга олиб бермайсанми?” деб қол-
ди. “Кредитни нима қиласиз?” деб сўрадим. 
“Яқин дўстимдан қарз олгандим, яна машина-
ни ҳам таъмирлаш, уйнинг у ёқ-бу ёғига қараш 
керак, сен олавер, кейини билан ишинг бўлма-
син. Пул бўлса, сарфлайдиган жой топилади”, 
деди. “Сарфлайдиган жой топилади, аммо уни 
қайтариш-чи?” деб сўрадим. “Э, амаллаб май-
да-майда қилиб тўлаймиз-да”, деди. 

Бундай режасиз, шошма-шошарлик билан 
кредит олаётган биргина акам ёки келинойим 
бўлмаса керак. Бундай инсонларни озгина 
сергак торттириш учун кредит тўғрисида-
ги рекламаларда ҳам “Мақсадсиз кредит 
олиш сизни молиявий оғир аҳволга туши-
риб қўйиши мумкин”, деган эслатма бери-
лиши зарур. Зора, инсонлар кредит олишдан 
олдин яна бир карра жиддий ўйлаб кўрса, чин 
маънода эҳтиёжи ҳамда тўлаш қобилияти 
борлар онлайн микроқарзга мурожаат қилган 
бўлармиди? 

Ахир дори рекламасида мутахассислар 
маслаҳати олиниши зарур экани, турли ал-
коголь ва соғлиқ учун хавфли бошқа маҳсу-
лотлар рекламасида улар зарарли экани ай-
тилади-ку. Бозор иқтисодиёти даврида аҳоли 
муаммоли кредитга ўралашиб қолмаслиги 
соғлиққа зарарли бўлмаса-да, уларнинг ҳаё-
тини издан чиқариб юбориши мумкин. Бир 
кишининг ҳаётига таъсир қилса, майли, аммо 
бутун оилани камбағаллар сафига киритиб 
қўйиши, бора-бора халқ фаровонлиги, мам-
лакат тараққиётига катта зиён етказиши эҳ-
тимоли бор.

Тарихчи устозимдан адолатпарвар Амир 
Темур давридаги халқпарвар қоидалардан бири 
ҳақида эшитгандим. Ўша даврдаги бозорларга 
эрта тонгда олиб-сотарлар киритилмаган экан. 
Бундан узоқ қишлоқдан келган деҳқонлар 
нарх-навони билмай, олиб-сотарларга алданиб, 
бор-будини арзон нархда пулламаслиги, шаҳар 
аҳли ҳам айнан деҳқоннинг ўзидан маҳсулотни 
сотиб олиш имконига эга бўлиши мақсад қи-
линган. Қуёш кўтарилгач, олиб-сотарлар ҳам 
ўз даромадини қилаверар экан. 

Бугунги кунда кўп жабҳада давлат бош 
ислоҳотчи, тартибга солиб турувчи сифатида, 
биринчи навбатда, оддий халқ манфаатла-
рини ҳимоя қилиб келмоқда. Юқорида қайд 
этилган вазиятларга ҳам тез орада  эътибор 
қаратилса, ажаб эмас.

Санжар ЭШМУРОДОВ,
“Янги Ўзбекистон” мухбири

Кроталариянинг яна бир хусусияти чор-
вачиликда таркибида оқсил миқдори юқори 
бўлган озуқалигида. Озуқа сифатида кўк мас-
саси, қуритилган пояси ва пичанини чорва 
истеъмол қилади. Ўсимлик амал даври охи-
ригача гуллаб туриш хусусиятига эга бўлиб, 
ундан асаларичиликни ривожлантиришда 
ҳам фойдаланиш мумкин.

Ўсимликнинг айрим турлари озиқ-овқат 
маҳсулоти сифатида етиштирилади. Донидан 
бўтқа тайёрласа бўлади. Шунингдек, баъзи 
мамлакатларда қовурилиб, кофе ўрнида ҳам 
ишлатилади.

Энг қурғоқчиликка чидамли экин бўлиш 
билан бирга кроталария тупроқни турли за-
рарли моддалардан тозаловчи фитосанитар 
ҳамдир. Саноат корхоналари фаолият юри-
таётган ҳудудларда бу ўсимликни бемалол 
экиш мумкин. У ерда чўкиб қолган қўрғо-
шин, мис ва бошқа радиоактив моддаларни 
тортиб олади. 

Мўйноқ туманининг Арал массивига қа-
рашли 25-30 йилдан буён ҳеч қандай экин 
экилмаган, маданий экинлар учун яроқсиз, 
олдинлари фақат юлғунлар ўсган далаларда 
кроталария экилиб, тажрибалар ўтказилди. 
У ўсиш даврида бир ёки икки марта суғорил-
са-да, ҳар гектар ердан 400 центнергача кўк 
масса ҳосили олинди.

Бундан ташқари, кроталария ўзи билан 
тупроқдаги тузларни олиб чиқиб кетиш ху-
сусияти туфайли экилган тупроқларда шўр-
ланиш даражаси нисбатан камайди ёки кучли 
шўрланган тупроқ ўртача шўрланган тупроқ-
қа айланди. Демак, деградацияга учраган, 
унумдорлиги паст, шўр тупроқли ерда ушбу 
ўсимликни экиб, заминнинг агрокимёвий ҳо-
латини яхшилаш, тупроқни азот билан бойи-
тиш мумкин. 

Сурайё НЕГМАТОВА,
қишлоқ хўжалиги фанлари 

доктори, профессор

Чамаси бир ярим йил олдин 
газетамизда илм фидойиларидан 
бири — 20 йил хорижда яшаб, 
сўнг давлатимиз томонидан 
берилган таклиф асосида 
юртимизга қайтган ўзбек 
олимаси, микробиолог, профессор 
Дилфуза Эгамбердиева ҳақида 
ёзгандик. У сўнгги йилларда 
она диёримизга қайтган кўплаб 
ватандошларимиз, ўз соҳасида 
катта тажриба орттириб, 
юртимизда қўллашни мақсад 
қилган турли соҳа вакилларидан 
бири эди. Улар давлатимиз 
раҳбарининг чорлови, юртимизга 
қайтиб, илмий фаолиятини 
ўзимизда давом эттиришга 
бўлган таклифини катта қизиқиш 
билан кутиб олган, кечаётган 
қизғин ислоҳотларга ўз ҳиссасини 
қўшишни мақсад қилганди.

банклардан микроқарз ёки бошқа турдаги 
кредит олиб, айни шу мақсадларда сарф-
лаяпти. Юқори фоиз ставкасига эга кредит-
ларни режасиз сарфлаш эса оилаларнинг 
муаммолар ботқоғига тушиб қолишига са-
баб бўлмоқда. 

Ҳаётий мисол. Ҳар ой қарз сўрашни одат 
қилган дўстимга аввалига ёрдам бердим. 
Сўнг ўзимча маслаҳат берган бўлиб, “Ёш 
оиласизлар, пулга эҳтиёж кўп бўлиши та-
биий. Аммо оила бюджетини тўғри тақсим-
лаб олиш керак. Сарф-харажатларни ойлик 
маошга қараб режалаштирмасангиз бўлмай-
ди, бу сизга ҳамкасб сифатидаги маслаҳа-
тим”, дедим. Дўстим қаттиқ уҳ тортиб, “Сиз 
булар ёш, ўйин-кулгига пул сарфлаяпти деб 
ўйлаётгандирсиз. Аммо ундай эмас, тўй учун 
озроқ кредит олгандим. Шуни тўлаш билан 
овораман”, деди. “Тўйга ҳам кредит оладими 
одам? Ундан кўра, тўй чиқимларини камай-
тирсангиз бўлмайдими?” дея сўрадим. Дўс-
тим “Нима қилай, уйдагилар тўйнинг камини 
тўлдириш керак деб, ҳол-жонимга қўймади. 
Телевизорда тўй ўтказишингиз учун кўмак-
лашамиз, деган банк рекламасини кўришган 
экан. Ўшандан олмасанг бўлмайди, деб туриб 
олди”, деди. “Хўп, ундай бўлса, ота-онангиз-
га айтинг, олишга ундабди, тўлашга ҳам ёр-
дам берсин”, деган маслаҳатимга “Айтолмай-

ман, улар ҳам тўй учун кредит олган, ўшани 
тўлаяпти”, деган жавоб олдим. 

Унинг бу сўзларини эшитиб, маърифат-
парвар бобомиз Маҳмудхўжа Беҳбудий 
томонидан 100 йил олдин айтилган “Биз, 
туркистонликларни кемирувчи иллатлар 
сил, захм каби турли юқумли касалликлар-
дан ҳам ёмонроқ хонавайрон ва ғариб этув-
чи бир дард — инқироз ва таҳликага солувчи 
тўй, аза исмидаги икки қаттолдир” деган 

фикрлар ёдимга тушди. Бу биргина мисол. 
Эслаб кўринг, кўча-кўйда, дўсту биродар-
ларингиз орасида ҳам бундай ҳолга тушган 
инсонларни учратган бўлсангиз керак. Энг 
ёмони, уларнинг сони кун сайин ортиб, қарз-
га ботиб қолаётганлар кўпайяпти. Муаммо-
ли кредитлар ҳажми ошяпти. Бу статистик 
маълумотларда ҳам ўз исботини топмоқда. 
Марказий банк маълумотларига кўра, жорий 
йилнинг январь ойида муаммоли кредитлар 
2,6 триллион сўм кўпайиб, 23,8 триллион 
сўмга етган. Муаммоли кредитлар умумий 
кредит ҳажмининг салкам 4,5 фоизини таш-
кил этяпти. Таққослаш керак бўлса, улар-
нинг ҳажми ўтган йил давомида 0,5 фоиз 
ортган эди. Бу йил эса атиги бир-икки ой 
ичида шунчага кўтарилди. Тахмин қилиб 
кўринг, йил сўнгигача муаммоли кредитлар 
ҳажми қанчага ортиши мумкин. Кўрсатил-
ган рақамлар бир қарашда кичкинадек тую-
лиши мумкин, аммо юқорида айтганимиз-
дек, кундалик ҳаётда ҳам бундай инсонлар 
сони ортаётгани кузатиляпти. 

Айни бозор иқтисодиёти даврида киши 
фаровон яшаши учун молиявий ўзгаришлар, 
даромадни буромаддан, буромадни камо-
маддан ажрата олиши зарур. Айниқса, қарз 
олаётганда ёки кредитдан фойдаланаётганда 
молиявий саводхонлик жуда зарур. Айрим 
юртдошларимиз дифференциал, аннуитет тў-
лов усуллари тугул, йиллик фоиз ставка нима 
эканини ҳам тўлиқ тушунмайди. Мўмайгина 
пул ҳақида эшитиб, қизиққонлик билан кре-
дит олиб қўяди-да, ойма-ой тўловига келган-
да нега бунча кўп, дея бош қотириб ўтиради. 

Бу эса молиявий саводхонлик масаласи 
янада долзарблигини кўрсатади. Шу боис, 
Дания, Буюк Британия каби мамлакатларда 
молиявий саводхонлик мактаб ўқув дастури-
га киритилган. Мамлакатимизда ҳам бу бора-
да бир неча йиллардан бери тегишли ишлар 
қилинмоқда. Хусусан, Президентимизнинг 
2021 йил 13 апрелдаги “Капитал бозорини 
янада ривожлантириш чора-тадбирлари тўғ-
рисида”ги фармонида умумтаълим мактабла-
ри ўқувчилари ҳамда ноиқтисодий йўналиш-
даги олий таълим ташкилотлари талабалари 
учун “молиявий саводхонлик” ўқув курсини 
фан сифатида жорий этиш кўзда тутилган. 
Шунингдек, бизнес коворкинг марказлари, 
Марказий банк томонидан ташкил этилган 
“Finlit.uz” веб-сайти ҳамда турли медиамаҳ-
сулотлар орқали аҳоли саводхонлиги оши-
рилмоқда. Аҳоли саводхонлигини ошириш 
бўйича тижорат банкларига ҳам масъу-
лият юкланади. Ўз кредит маблағларини 
реклама қилаётган тижорат банклари 
ижтимоий видеороликлар тайёрлаб, кенг 
тарғиб этиши мумкин. 

ОНЛАЙН  МИКРО£АРЗлар 

Янгича ёндашувлар

КРОТАЛАРИЯ — ТУПРО¯ ФИТОСАНИТАРИ
Бугун инсоният жиддий 
глобал экологик муаммоларга 
дуч келмоқда. Уларнинг ечимини 
топиш ва бартараф этиш бир 
давлат ёки миллатга боғлиқ эмас. 
Албатта, бунинг учун бирлашиб 
ҳаракат қилиш лозим. Орол 
денгизи қуриши Марказий Осиёда 
иқлим ўзгаришига, қишлоқ 
хўжалиги экинлари ҳосилдорлиги 
пасайишига, тупроқ шўрланиш 
даражаси ортиб боришига, 
чанг, қум ва тузнинг ҳавога 
кўтарилишига сабаб бўлмоқда. 
Булар турли касалликларни 
келтириб чиқаради, қишлоқ 
хўжалигида ҳосил сифати ва 
миқдорига салбий таъсир 
кўрсатади.

Кроталария дуккаклилар оиласига мансуб 
бўлиб, милоддан аввалги 600 йилдан буён 
Ҳиндистонда толали экин сифатида етиш-
тириб келинади. Дағал толали бўлгани боис, 
ҳозир ҳам Ҳиндистон ва Покистонда арқон, 
гилам тўқиш учун ип-калава, балиқ овлаш 
учун тўр, брезент ва бошқа маҳсулотлар иш-
лаб чиқаришда қўлланади. Толаси мустаҳкам 
бўлгани учун бу ўсимликдан ҳарбий саноатда 
ҳам фойдаланилади.

 Кейинги йиллардан кроталарияга қи-
зиқиш орта бошлади. Чунки унинг толаси 
синтетик толага қараганда экологик жи-
ҳатдан тоза ва қоғоз саноати учун қиммат-
ли хомашёдир. Ўсимликнинг гектаридан 
4-6 тоннадан қуруқ поя, шу поядан эса 3-6 
центнер тола олинади. Толаси олингандан 
сўнг қолган поя қолдиғи ёқилғи сифатида 
ишлатилади. Шунингдек, калий ва кальций 
етишмаган қумли тупроққа аралаштириб 
юборилади.

Бу ўсимлик тупроқ шўрланишига, қур-

Орол муаммоси 
нафақат Қорақалпо-
ғистон ёки Ўзбекистон, 
балки минтақа, дунё учун оғ-
риқли масаладир. Кейинги йилларда юр-
тимизда иқлим ўзгаришининг салбий оқи-
батларини юмшатиш, “яшил иқтисодиёт”га 
ўтиш, экологик барқарорликни таъминлаш 
ва биохилма-хилликни сақлаш, табиий ре-
сурслардан оқилона фойдаланишга жиддий 
эътибор қаратила бошлади. Хусусан, қури-
ган денгиз тубини яшиллаштириш, қурғоқ-
чиликка чидамли, ўта шўр тупроқда ўса-
диган ва стресс ҳолатларга чидамли, сувни 
кам талаб қиладиган экинларни топиш ва 
шўрланган тупроққа экиш каби вазифалар 
олимларимиз кун тартибида турибди.

Давлатимиз раҳбарининг 2023 йил 23 
ноябрдаги “Республикада яшиллик даража-
сини янада ошириш, “Яшил макон” умум-
миллий лойиҳасини изчил амалга ошириш 

орқали экологик бар-
қарорликни таъминлаш 

чора-тадбирлари тўғрисида”-
ги фармони, Вазирлар Маҳкамаси-

нинг 2022 йил 18 январдаги “Орол денги-
зининг суви қуриган тубида ва Оролбўйи 
ҳудудларида “яшил қопламалар” — ҳимоя 
ўрмонзорларини барпо этишнинг қўшим-
ча чора-тадбирлари тўғрисида”ги қарорида 
Оролнинг қуриган тубида шўрланиш, қур-
ғоқчиликка чидамли киноа, кроталария каби 
ўсимликларни экиш асосида юқори кало-
рияли озуқа етиштиришнинг арзон, ресурс 
тежамкор усулларини ишлаб чиқиш ва ама-
лиётга татбиқ этиш вазифалари белгиланган 
эди. Президентимиз 2022 йил 22-23 февраль 
кунлари Қорақалпоғистонга ташрифи чоғи-
да ҳам кроталария ўсимлиги етиштиришни 
йўлга қўйиш ҳақида гапирганди.

Хўш, кроталария қандай ўсимлик? Уни 
бизнинг шароитда ўстирса бўладими?

ғоқчиликка чидамли, мослашувчанлиги, ун-
дан кўкат ўғит, ем-хашак, тола ва озиқ-овқат 
саноатида зарур хомашё олиш мумкинлиги 
туфайли 2010 йилдан бери мамлакатимизда 
ўрганилмоқда. Дони таркибида оқсил миқ-
дори 34-37 фоизгача бўлиб, 3,5-4,5 фоизгача 
мой сақлайди.

Табиатда кроталариянинг 600 га яқин 
тури мавжуд. 6-7 тури маданийлаштирил-
ган. Бу ўсимликнинг яна бир хусусияти 
жуда тез ўсишида. Асосий экин сифатида 
бир амал даврида тўрт марта ўриб олиш 
мумкин. Бир мавсумда гектаридан 400-550 
центнергача кўк масса, 18-22 центнергача 
дон йиғиб олинади. Ўзбекистон заминига 
мутлақо янги бу ўсимликни шароитимиз-
га мослаштириш ва экологик оғир, стресс 
иқлимга чидамлилигини ўрганиш учун 
Қорақалпоғистон Республикаси, Тошкент, 
Сирдарё, Самарқанд, Жиззах, Навоий, 
Қашқадарё, Сурхондарё, Хоразм вилоят-
ларида экилиб, илмий тадқиқотлар ўтка-
зиляпти.

Кроталария вегетация даврида илдизи ор-
қали тупроқда азот тўплаши ва катта миқдор-
да биомасса қолдириши туфайли ўсимлик-
шуносликда муҳим аҳамиятга эга. Сидерат 
экин сифатида экилганда бир мавсумда ерда 
80-120 кило биологик азот, 10-12 тонна орга-
ник масса қолдириб, тупроқ унумдорлигини 
10-15 фоизга оширади. Масалан, бу ўсимлик 
Хоразм вилоятида экилиб, гектаридан 18 
центнер дон ва 500 центнергача кўк масса 
олинган.

Ўсимлик уруғи бир гектар ерга 40 килодан 
апрель ойида — тупроқ ҳарорати 14-16 дара-
жа иссиқ бўлганда экилади. Баҳорда сидерат 
учун экилганда қатор ораси 15 сантиметр 
бўлгани маъқул. Аслида, бу ўсимлик кенг қа-
торлаб экилади.

Дўстим янгича, ҳазиломуз 
“Мазалар мазами, кредит 
тарихи тозами?” дея сўрашганда 
даставвал хандон отиб кулдим. 
Кейин бу юмор ортидаги аччиқ 
ҳақиқат мени жиддий ўйга 
толдирди... 
Ростдан ҳам бугун кредит 
олмаган юртдошимиз қолдими? 
Хўш, улар бу маблағларни 
қандай эҳтиёжлар учун 
сарфлаяпти? Турли мақсадларда 
олинаётган кредитлар уларнинг 
муаммоларини ечяптими ёки 
ташвиш орттиряптими? 

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

Бу мақсадларни амалга ошириш учун 
барча зарур шароитлар яратиб берилди. 
Дилфуза Эгамбердиева ҳам ватанга қайт-
гач, кўплаб олимларни бир жойда жамла-
ган Фундаментал ва амалий тадқиқотлар 
институтининг Биология тадқиқотлари ва 
озиқ-овқат сифати лабораториясига раҳбар-
лик қила бошлади. Олима кейинги йиллар-
да кўплаб илмий тадқиқотлар, қатор янги 
лойиҳаларга бош бўлмоқда. Юртдошимиз 
ўсимлик ва микробиомларнинг ўзаро таъси-
ри, ўсимликларнинг стрессга чидамлилиги, 
тупроқ биологияси ва микроблар хилма-
хиллиги соҳасидаги узоқ йиллик тадқиқот-
лари билан халқаро майдонда ҳам фаол. У 
Стенфорд университети талқинига кўра, 
2000 йилда дунёнинг энг яхши 2 фоиз оли-
ми рўйхатига кирган бўлса, 2023 йил ноябрь 
ойида ЮНЕСКОнинг микробиология бўйи-
ча Карлос Финлей мукофотининг ўша йил-
даги ягона соҳибига айланди. 

Ҳар соҳада илғор хотин-қизлар тилга 
олинганда, ана шундай олималар кўз олди-
мизга келади. Улар ўзига билдирилаётган 
ишонч, рағбат, қўллаб-қувватлов сабаб янада 
ривожланмоқда. Давлатимиз раҳбари улар-
ни эътироф этиб, фаолиятига юқори баҳо 
бераётгани, илм қилиши, ишларини кенгай-
тиришига имкониятлар яратаётгани бунинг 
маҳсули. Шу йили 8 март — Халқаро хотин-
қизлар куни муносабати билан давлатимиз-
нинг юксак мукофотлари билан тақдирлан-
ганлар орасида Дилфуза Эгамбердиева ҳам 
бор.

“Ҳозирги вақтда 6200 дан ортиқ хотин-
қиз илмий фаолият билан шуғулланаётгани, 
илмий ишланмаларнинг 25 фоизини олима 
аёлларимиз яратаётгани ҳам жамиятда улар-
нинг ўрни мустаҳкамланиб бораётганидан 
далолат беради. Уларнинг орасида халқаро 
даражада эътироф этилаётган илм-фан ва-
киллари борлиги барчамизга чексиз фахр-
ифтихор бағишлайди, ёшларимизни янги-
янги ютуқларга ундайди. Масалан, таниқли 
микробиолог олимамиз Дилфуза Эгамбер-
диева шўрланган тупроқда серҳосил  экинлар 

Қўқон тиббиёт билим юртининг болалар 
ҳамшираси йўналишини тамомлаб, оилавий 
шифокорлик пунктида доя бўлиб ишлаётга-
нимга 38 йил бўляпти. Тўғрисини айтсам, 
илгариги иш шароитларимиз билан бугунги-
сини бир-бирига қиёслаб бўлмайди. Қишлоқ 
фельдшерлик пункти пастқам деворли би-
нода жойлашганди. Аҳолига тиббий хизмат 
кўрсатиш  билан боғлиқ ишлар ўз ҳолича эди. 
Тиббий жиҳозлар, малакали врачларнинг 
етишмаслиги аҳоли, оналар ва болалар сало-
матлигини муҳофаза қилиш борасида кўплаб 
муаммоларни келтириб чиқарарди. Оддий 
қон таҳлилини аниқлаш учун ҳам туман 
марказига боришга мажбур бўлганмиз. Энди 
ҳамма нарса ўзгарди. 

“Чўнғара зилол” оилавий шифохона пунк-
ти, тез тиббий ёрдам тармоғи ишга тушири-
либ, замонавий машина, тиббиёт жиҳозлари 
билан таъминлангани аҳолига тиббий хизмат 
кўрсатиш сифатини оширди, оғиримизни ен-
гил, узоғимизни яқин қилди.

Қишлоғимиз географик жойлашуви жи-
ҳатидан жуда ноёб. Чор тарафи қўшни Қир-
ғизистоннинг Боткен ва Қадамжой туманла-
ри чегараларига туташиб кетган. Яқингача 
Риштон — Сўх оралиғидаги божхона-чегара 
пости ёпиқлиги сабабли туман марказига  
бориш жуда  мушкул эди. Айланма йўллар 
билан, Қирғизистон ҳудуди бўйлаб салкам 

Ватанпарварлик ва 
ирода мактаби

Миллатнинг келажаги соғлом ва баркамол 
авлодга боғлиқ. Спорт эса нафақат жисмоний 
тарбия, балки ватанпарварлик ва ирода мактаби 
ҳамдир. Мамлакатимизда ушбу соҳани ривож-
лантириш учун охирги тўрт йилда ажратилган 
маблағ 1,5 триллион сўмдан 3 триллион сўмга 
оширилди. 101 та йирик спорт иншооти қури-

Чамаси бир ярим йил олдин 
газетамизда илм фидойиларидан 
бири — 20 йил хорижда яшаб, 
сўнг давлатимиз томонидан 
берилган таклиф асосида 
юртимизга қайтган ўзбек 
олимаси, микробиолог, профессор 
Дилфуза Эгамбердиева ҳақида 
ёзгандик. У сўнгги йилларда 
она диёримизга қайтган кўплаб 
ватандошларимиз, ўз соҳасида 
катта тажриба орттириб, 
юртимизда қўллашни мақсад 
қилган турли соҳа вакилларидан 
бири эди. Улар давлатимиз 
раҳбарининг чорлови, юртимизга 
қайтиб, илмий фаолиятини 
ўзимизда давом эттиришга 
бўлган таклифини катта қизиқиш 
билан кутиб олган, кечаётган 
қизғин ислоҳотларга ўз ҳиссасини 
қўшишни мақсад қилганди.

етиштириш бўйича олиб борган илмий 
тадқиқотлари учун ЮНЕСКОнинг нуфузли 
Карлос Финлей халқаро мукофотига сазовор 
бўлди”, деди давлатимиз раҳбари мукофот-
ларни топшириш маросимида.

Очиғи, Дилфуза опани илк интервью са-
баб танигандим. Чиндан, у ўз ишини севади-
ган, оила ва илмий фаолиятини бирдек олиб 
бораётган, ёш олимларнинг ривожланиши, 
янги лойиҳаларни амалга оширишига дои-
мий кўмаклашаётган илм фидойиларидан 
бири. Кўксига тақилган “Шуҳрат” медали 
ана шу меҳнатларининг бир эътирофи. Юк-
сак мукофот баҳона яна бир бор олиманинг 
суҳбатларини олдик.

Дилфуза ЭГАМБЕРДИЕВА,
Қишлоқ хўжалиги вазирлиги ҳузури-

даги Озиқ-овқат ва қишлоқ хўжалиги со-
ҳасида стратегик ривожланиш ва тадқи-
қотлар халқаро маркази директорининг 
биринчи ўринбосари, “Шуҳрат” медали 
соҳиби:

— Салкам 20 йиллик илмий фаолиятим 
Европа мамлакатларида кечган. Боиси, мен 
илм йўлига қадам қўйган вақтларда ўзимиз-
да бунинг учун етарли шароитлар йўқ эди. 
Хайриятки, кейинги йилларда бари ўзгарди. 
Ҳозир юртимиз илм-фанга кенг йўл очаётган 
давлатлар қаторида эътироф этилаётганидан 
қувонаман. Ўзбек хотин-қизлари ҳар соҳада 
фаоллик кўрсатиб, исталган йўналишида 
ўқияпти, илм қиляпти, ишлаб, жамиятда ўз 
ўрнига эга бўляпти. Кўпларининг номлари 
халқаро майдонларда тилга олиняпти. Хо-
риждаги нуфузли университетларда ўқиб, 
катта ташкилотларда ишлаяпти. Буларни 
кўрмасликнинг, пайқамасликнинг имкони 
йўқ эди. Ана шу ўзгаришлар мени она вата-
нимга қайтишга ундади. 

Яширмайман, илм йўли жуда оғир, турли 
қарама-қаршиликлар бўлади. Лаборатория 
ташкил этиш, энг замонавий асбоб-ускуна-
лар олиб келиш, хорижий инвестиция жалб 
қилиш осон эмас. Шундай вақтларда “Ва-
танга қайтиш қарорим тўғри бўлганмиди?” 
деган ўй хаёлимдан ўтган. Аммо давлатимиз 
раҳбари кўксимга юксак мукофотни тақаёт-
ганида “Сизнинг илмий ютуқларингизни 
кўриб фахрландим, мана бу ватанга садоқат. 

Мана шундай хорижда тажриба орттириб, 
ватанига қайтган олимлар ватанини севади 
ва унга садоқат билан хизмат қилади”, дея 
айтган сўзлари ўша хаёлларимни тумандек 
тарқатиб юборди, аксинча, қалбим ифтихор-
га тўлди, она юртимга қайтганим энг тўғри 
йўл эканига амин бўлдим.

Илмий фаолиятим давомида кўплаб ну-
фузли халқаро мукофотлар билан тақдир-
ланиб келяпман. Аммо инсоннинг меҳнати, 
саъй-ҳаракати ўз ватанида эътироф этилиши, 
қадрланиши ўзгача туйғу. Илм йўлини бежиз 
танламаганим, жамиятга фойдам тегаётгани-
дан ғурур туйдим. Бундай эътироф инсонни 
янги мақсадларга илҳомлантиради. Давлати-
миз раҳбарининг илм аҳли, олимларга бўлган 
ҳурматини кўриб қувонаман. Дунё тажрибаси 
кўрсатадики, илмни қадрлаган давлат, албат-
та, ривожланади. Бугун янги Ўзбекистон тан-
лаган йўл ва шу йўлда эришилаётган натижа-
лар бунинг ёрқин мисоли.

Илм-фан йўли жуда чуқур, унинг тубига 
етиб борган инсон бўлмаса керак. “Илмдан 
бир шуъла дилга тушган он, шундан билур-
санким, илм бепоён”, деган эди Абулқосим 
Фирдавсий. Аммо мана шу бепоёнликда 
инсонга куч берадиган бир мужда бор, у 
ҳам бўлса, ўзингдаги илмнинг бошқалар-
га берадиган манфаатини кўришдир. Мен 
ҳам айни мақсадда юртимизга қайтдим ва 

 фаолиятимни шу ерда давом эттира бош-
ладим. Биология тадқиқотлари ва озиқ-ов-
қат сифати лабораториясини ташкил этдик. 
Ушбу лаборатория Жаҳон банки ва бошқа 
хорижий ташкилотлар томонидан молия-
лаштирилмоқда. Яқинда миллий ва халқаро 
аккредитациядан ўтади. Бу ерда тупроқ, сув 
ва озиқ-овқат маҳсулотлари сифатини таҳлил 
қиламиз. Бундан ташқари, иқлим ўзгариши 
шароитида қишлоқ хўжалиги маҳсулотлари 
ҳосилдорлигини оширадиган технологиялар 
яратишни бошладик. Бу мамлакатимиз озиқ-
овқат хавфсизлигини таъминлашга хизмат 
қилади. Умуман, мазкур лаборатория дунё-
нинг ривожланган давлатларидаги каби кат-
та илмий марказга айланади. Аллақачон энг 
долзарб экологик муаммоларга илмий асос-
ланган ечимлар излаб, замонавий усуллар 
ишлаб чиқилмоқда. Ёш олимлар, талабалар 
бу ерда амалиёт ўтаб, илмий тадқиқот жа-
раёнларида иштирок этяпти. 

Менга мамлакатимиздаги экологик муам-
молар, ҳаво ифлосланиши, озиқ-овқат хавф-
сизлиги билан боғлиқ масалалар бўйича кўп 
савол беришади. Мен уларга жавобан, аввало, 
жамиятдаги одамларнинг тафаккурини, та-
биатга муносабатини ўзгартириш, экологияни 
асрашга умумий дахлдорликни ошириш ке-
раклигини айтаман. Бунинг учун таълим муас-
сасаларида зарур билимларни бериб бориш 
лозим. Соҳага илмий ёндашув, фан-техноло-
гиялар асосида ривожлантириш муҳим. Юр-
тимизда кейинги йилларда илм-фан ривожига 
катта эътибор қаратилаётгани боиси шунда.

Илм-фанда хотин-қизлар 
салмоғи ортиб бораётгани 
янада қувонарли. 
Қанчалик машаққатли 
бўлмасин, улар буни 
уддалаяпти, юрт равнақига 
муносиб ҳисса қўшяпти. 
Давлатимиз раҳбари “Уй-
рўзғор ишларидан ортиб 
меҳнат қилаётган, илм 
билан шуғулланаётган 
хотин-қизлар — 
замонамизнинг ҳақиқий 
қаҳрамонларидир”, дея 
таърифлагани бежиз 
эмас. Ҳар биримиз ана шу 
қатламнинг бир бўлаги 
бўлишдан фахрланамиз.

Юксак мукофотни қабул қилгач, барча 
қийинчиликлар унутилиб, ишончим яна-
да ортди, Ўзбекистон илм-фанини дунёга 
олиб чиқиб, катта кашфиётлар қиламан, бу 
соҳада илмий мактаб яратаман, халқаро му-
кофотлар соҳибига айланадиган олимларни 
тайёрлашга ҳисса қўшаман деган мақсад-
ларим қатъийлашди. Биз, аёлларни қўллаб, 
ҳар томонлама кўмак берадиган давлатимиз 
раҳбари бор экан, шундай улкан мақсадла-
римиз амалга ошади, биргаликда фарзанд-
ларимиз эркин ва фаровон яшайдиган жа-
мият яратамиз.

Ирода ТОШМАТОВА,
“Янги Ўзбекистон” мухбири

МАСОФА ¯ИС¯АРДИ, 
МУАММОЛАР 

ЕЧИМИНИ ТОПДИ
200 километр йўл босиб, манзилга етиб бор-
ганмиз. Бу чекка қишлоқнинг ижтимоий-иқ-
тисодий ривожланиши, аҳоли турмуш тарзи-
га салбий таъсир кўрсатиб келган.

Икки давлат Президентлари ташаббуси 
билан дўстлик, биродарлик муносабатла-
рини ривожлантириш, чегара постларидан 
ўтишни осонлаштириш, қариндош-уруғ, 
қўни-қўшничилик ришталарини тиклаш 
йўлида яратиб берилган шароит ва имко-
ниятлар мавжуд муаммоларга ечим бўлди. 
25-30 дақиқа йўл юриб, туман марказига 
етиб оляпмиз.

Илгари тиббий ёрдам сўраб мурожаат 
қилган фуқароларни шифокор назоратидан 
ўтишга йўналтириш билан чекланганмиз. 
Энди эса масофадан туриб ҳам малакали 
шифокорлар билан мулоқот қилиш, ташхис 
қўйиш, даволаш шароитлари яратилди. Аҳо-
ли саломатлик ва физиологик ҳолатига кўра 
тегишли гуруҳларга ажратилиб, тиббий хат-
ловдан ўтказилди. Чунки бирламчи бўғин 
тўлақонли ва самарали ишласа, аҳолининг 
саломатлик кўрсаткичи ҳам яхшиланади, 
хавфли хасталикларга чалиниш кўрсаткичла-
ри кескин камаяди.

Бугунги кунда 38 нафар ҳомиладор ҳамда 
30 нафар чилла давридаги аёл касалликла-
рини эрта аниқлаш, бартараф этиш, соғлом-
лаштириш ишларини алоҳида назоратга ол-
ганман. Нуқсонли туғилишларнинг олдини 
олиш учун 10 ҳафтадан 14 ҳафтагача УТТ 
скрининг қилиниб, 26-32 ҳафталигида қайта-
дан текширувлар ўтказиш орқали соғлом ча-
қалоқларни дунёга келтириш, уларни кўкрак 
сути билан парваришлаш, оилаларда соғлом 
турмуш тарзини тўғри йўлга қўйиш, репро-
дуктив туғиш ёшидаги аёллар ўртасида чу-
қурлаштирилган тиббий кўриклар ўтказиш, 
эрта турмуш, қариндошлар ўртасида никоҳ-
нинг салбий оқибатлари хусусида суҳбатлар, 
тарғибот-ташвиқот ишлари олиб боришга 
алоҳида эътибор беряпмиз.

Камтарона меҳнат ва изланишларим қадр-
ланиб, давлатимизнинг юксак мукофотига 
лойиқ кўрилганимдан мамнунман. Муко-
фотларни топшириш тантаналари ҳам эсда 
қоларли воқеаларга бой бўлди. Кўриб кўзим 
қувнади, дилим яйраб кетди. Таниқли санъ-
аткорлар иштирокидаги катта концерт дас-
турлари қувончимизга қувонч улашди. Бу 
 эътибор ва рағбат бизни янги мақсад, режа-
лар сари ундайди.

Лутфунисо ПОЛВОНОВА,
“Соғлом турмуш” медали соҳиби

СПОРТ МИЛЛИЙ ¡УРУРИМИЗ 
МАНБАИГА АЙЛАНМО¯ДА

Шу йил 13 февраль куни 
Президентимиз раислигида 
олимпия ва паралимпия ҳаракати, 
ихтисослаштирилган ва оммавий 
спортни янги босқичга олиб 
чиқиш ҳамда аҳоли жисмоний 
фаоллигини ошириш чора-
тадбирлари бўйича ўтказилган 
видеоселектор йиғилишида соҳага 
доир долзарб вазифалар муҳокама 
қилинди. Хусусан, давлатимиз 
раҳбари жисмоний тарбия 
ва спортни ривожлантириш, 
иқтидорли ёшларни кашф этиш ва 
рағбатлантириш юзасидан қатор 
муҳим ташаббусларни илгари 
сурди.

либ, 67 таси реконструкция қилинди. Бу эъти-
бор самараси ўлароқ, Париж Олимпиадасида 
спортчиларимиз қатор ютуқларга эришди.

Президентимиз 2028 йил Лос-Анжелес 
Олимпиадасида Ўзбекистон спортчиларининг 
кучли ўнталикка киришини мақсад қилиб бел-
гилади. Бунинг учун селекция тизимини яхши-
лаш, спорт федерациялари билан ҳамкорликни 
кучайтириш ҳамда малакали мураббийларни 
тайёрлаш кабилар муҳим вазифалар қаторига 
қўшилди.

Соҳа тараққиётида 
ОТМлар ўрни

Бугун спортни ҳар томонлама ривожланти-
риш, халқаро ареналарда юқори чўққиларни 
забт этишда олий таълим муассасаларининг 
ўрни беқиёс. Сўнгги йилларда нафақат пойтах-
тимизда, балки вилоятларда фаолият юритаёт-
ган олий таълим муассасалари спорт йўналиш-
лари бўйича кадрлар тайёрлашга киришмоқда. 
Бу жараёнда Жиззах давлат педагогика универ-
ситети ҳам фаол иштирок этмоқда.

Айниқса, олимпиадачилар ва профессионал 
спортчилар тайёрлаш йўналишида сезиларли 
ўсиш кузатиляпти. 2020 йилда жисмоний тарбия 
ва спорт бўйича университет илмий салоҳияти 
21 фоизни ташкил қилган бўлса, 2025 йилда бу 
кўрсаткич 44 фоизга етди. Спорт разрядлари ва 
юқори даражали унвонга эга талабалар сони 86 
нафардан 274 нафарга ортди. Улар орасида хал-
қаро тоифадаги спорт усталари, спорт усталари 
ҳамда спорт усталигига номзодлар бор.

2020 йилда университетда жисмоний ма-
даният ва хотин-қизлар спорти йўналишида 
кадрлар тайёрланган бўлса, 2021/2022 ўқув 
йилидан кураш, 2022/2023 ўқув йилидан во-
лейбол, 2024/2025 ўқув йилидан футбол йўна-
лишларида кадрлар тайёрлаш йўлга қўйилди. 
Вилоятимизда ёшлар орасида спортнинг бокс 
турига қизиқиш ортиб бораётганини инобатга 
олиб, 2025/2026 ўқув йилидан бошлаб ушбу йў-
налишда кадрлар тайёрлаш кўзда тутилган.

Янги йўналиш очиш учун, албатта, спорт 
базаси ҳамда соҳа бўйича таълим берадиган 
тажрибали мураббийлар мавжудлиги жуда му-
ҳим. Бу борада кейинги йилларда Жиззах бокс 
мактаби юксалганини айтиб ўтиш керак. Ушбу 
муассаса тарбияланувчиси, жаҳон кубоги со-
ҳиби Лазиз Зокиров, олимпиада ўйинлари қат-
нашчиси, Осиё ўйинлари ғолиби Бобоусмон Бо-
туров каби мураббийлар, университетда ўқиб, 
нафақат республика, балки халқаро ареналарда 
ҳам юксак натижаларни қайд этаётган спортчи-
лар — ёшлар ўртасида бокс бўйича 2022 йилги 
Осиё чемпиони, Ўзбекистон аёл-қизлари ораси-
да биринчи жаҳон чемпиони, “Париж — 2024” 
Олимпиадаси иштирокчиси Нигина Ўктамова, 
бокс бўйича Осиё чемпиони, жаҳон чемпиона-
ти совриндори Азиза Зокирова, Осиё ва жаҳон 
чемпиони Жаҳонгир Зокиров каби кадрларнинг 
имкониятидан фойдаланиш самара беради.

Жамоавий спорт турларидан олимпиадада 
юқори натижаларга эришиш учун, энг авва-
ло, вертикал тизимда мусобақаларни ташкил-
лаштириб бориш лозим. Университетда ҳам 
бу борада ишлар тизимли йўлга қўйилган. 
Жумладан, Беш ташаббус олимпиадаси, Тала-
балар лигаси, Универсиада мусобақаларининг 

 факультет, университет босқичлари ўтказилиб, 
жамоавий спорт турларига номзодлар селек-
цияси амалга оширилмоқда. Тизимли ишлар 
натижаси ўлароқ, бугун олий лига баҳсларида 
3 та жамоамиз мунтазам иштирок этяпти. “Зиё-
кор” волейбол жамоасининг қизлар таркиби 
мамлакат чемпионатининг олий лига баҳсла-
рида муваффақиятли иштирок этиб, Ўзбекис-
тон кубоги соҳиби, Осиё чемпионлар лигаси 
иштирокчиси каби мавқега эга бўлди. Ўғил 
болалар жамоаси икки йилдирки, олий лига ва 
Ўзбекистон кубоги мусобақаларида муваффа-
қиятли қатнашиб келмоқда.

Баскетбол мамлакатимизда энди ривожла-
наётган жамоавий спорт турларидан. Самарали 
ишлар натижасида жамоамиз қисқа муддатда 
республика мусобақаларида сезиларли нати-
жаларга эришмоқда. Биринчи лига баҳсларида 
муваффақиятга эришган “Зиёкор” (қизлар) бас-
кетбол жамоаси 2023 йилдан буён олий лигада 
иштирок этмоқда.

Параспорт йўналишида ҳам талаба спортчи-
ларимиз юқори натижалар қайд этиб келаётир. 
Жумладан, жисмоний маданият факультетида 
таҳсил олган талабаларимиз 2025 йил фев-
ралда Бангладешда ўтказилган ампутантлар 

 футболи бўйича Осиё чемпионатида иштирок 
этиб, Умиджон Абдухалилов олтин медални, 
2025 йил февралда Таиландда ўтказилган пара 
велоспорт бўйича Осиё чемпионатида Бунёдбек 
Хаитмаҳаммадов олтин медални қўлга киритди. 
Параспортни ривожлантириш мақсадида уни-
верситетнинг 2 ўқитувчиси махсус курсларни 
тамомлаб, ўз тўгарагини очди.

Спорт тараққиёти учун инвестиция кири-
тишга университетда алоҳида эътибор қара-
тилган. Спорт инфраструктурасини, моддий-
техник базасини яхшилаш мақсадида спорт 
жиҳозлари ва товарлари харид қилинмоқда. 
2021 йилда жисмоний маданият факультети 
ўқув биноси ва спорт залларида 868 миллион 
сўмлик жорий таъмирлаш ишлари бажарилди. 
Бундан ташқари, университет бош биноси ва 
ТТЖ биноси ҳудудида workout майдончалари 
қуриб битказилди.

Университетнинг бюджетдан ташқари маб-
лағи ҳисобидан сиртқи бўлим биноси ҳудудида 
сунъий қопламали мини футбол майдони фой-
даланишга топширилди. Мазкур майдон учун 
450 миллион сўм сарфланди. Тарих факультети 
биноси спорт залининг пол қисми тўлиқ янги-
ланди ҳамда бош бино ҳудудидаги ёпиқ сузиш 
ҳавзаси иншоотида реконструкция ишлари ба-
жарилди. Ҳозир сузиш ҳавзаси иншоотида маш-
ғулотлар ўтиш учун барча шароитлар бор.

Юртимизда яратилган шароитлардан са-
марали фойдаланиш орқали университет та-
лабалари орасидан халқаро спорт, хусусан, 
навбатдаги олимпиада ўйинларида ғолиб ва 
совриндорларни тарбиялаш асосий мақсадла-
римиздан.

Бу борада Жиззах давлат педагогика универ-
ситети спорт таълимини янада такомиллашти-
риш, халқаро ҳамкорликни кучайтириш ва тала-
баларга кенг имкониятлар яратиш бўйича аниқ 
режалар ишлаб чиқмоқда. Жаҳон стандартлари-
га мос профессионал спортчилар тайёрлаш, ил-
ғор чет эл тажрибаларини ўрганиш ва тренер-
лар малакасини ошириш, талабаларни халқаро 
мусобақаларга тайёрлаш тизимини такомил-
лаштириш каби вазифалар кўзда тутилган.

Спортга кириб келаётган ҳар бир ёшга им-
коният яратиш, рағбатлантириш ва келажакда 
Ўзбекистон номини халқаро ареналарда янада 
юксалтириш — умумий вазифамиз. 

Бу йилги кўклам ҳаётим, иш 
фаолиятимда кутилмаган 
қувончли хушхабарлар билан 
бошланди. Қўнғироқ қилиб, 
8 март – Халқаро хотин-
қизлар куни муносабати билан 
Президентимиз фармонига кўра, “Соғлом 
турмуш” медали билан тақдирланганимни айтишди. 
Кутилмаган янгиликдан нима дейишни, нима 
қиларимни билмай қолдим. Уйимизда бир зумда байрам 
бўлиб кетди. Нафақат оиламиз, балки бутун чўнғараликлар 
келгандек бўлди. Самимий тилаклар, дил изҳорларини эшитиб, 
кўнглим кўтарилди, фахру ифтихорга тўлди.

Фурқат АҲМЕДОВ,
педагогика фанлари номзоди, 
профессор

Наврўз байрами 21 март санасида нишон-
ланса ҳам бизнинг қишлоқда унинг ҳаракат-
лари февраль ойи ўрталаридан бошланарди. 
“Наврўзнинг тантанасидан унинг ташвишла-
ри ширинроқ”, дерди кекса бобо-бувиларимиз. 
Февраль ойи кечикавераркан, бувилар суриш-
тириб, мағзи тўла буғдой излаш тадоригига 
тушади. Гоҳ бундай буғдой қишлоғимизнинг 
ўзидан топилса, гоҳо қўшни қишлоқлардан 
дараги суриштириларди. Масофанинг аҳамия-
ти йўқ, бувилар дастёр набирасини етаклаб, 
бўш қопни қўлтиққа қистирганча қўшни қиш-
лоққа йўл олади. Айтганча, чўнтакда нафақа-
нинг пули ҳам бор. Набира-да текинга бормай-
ди, эсон-омон олиб келишса, унга пенсиядан 
озроқ бўлса ҳам улуш тегади. Набиранинг 
хаёлида тезроқ бориб келсаг-у, улушнинг ма-
саласини ҳал қилсак деган фикр. 

Лекин тезроқ етиб бориш қаёқда дейсиз! 
Буви йўл-йўлакай дуч келганнинг ҳаммаси 
билан узоқ сўрашади, Наврўзи айём билан 
табриклайди, сумалакка оғзаки таклифнома 
беради. Ишқилиб, текис юрса, бир соатча 
юриладиган йўлга 2-3 соатларда етилса ҳам 
катта гап. Набиранинг ичи тораяди, “Ҳамма 
билан сўрашишингиз шартми, момо?” дея 
сўрайди. “Наврўзнинг тартиби шу — та-
ниш-билишдан ҳол-аҳвол сўраш”, гап қотади 
буви. Бунинг маънисига тўла-тўкис етмаса-
да, невара ҳам бўйнини қимирлатиб, “хўп” 
деб қўяди. Ҳозир набиранинг ягона ташвиши 
нафақадан тегадиган пулга анави дўкондаги 
қаноти катта варракни сотиб олиб, далага 
олиб чиқишу ҳаммага мақтаниб учириш! Та-
ниш-билишдан ҳол-аҳвол сўрашни катта бўл-
гач қилаверади.

Хуллас, асрга бориб, иккиси буғдойни ел-
калаб уйга қайтиб келади. Улуш масаласи ҳал 
бўладиган палла етди. Лекин буви ҳам дарров 
пул бериб юборадиган анойи эмас, дастлаб 
нима олишини сўрайди. Набира “Варрак”, 
дейди. “Неча сўм унинг?”. “Фалон сўм”. 
Набирага шунга етадиганини беради. Наби-
ра яна бувининг кўзига мўлтиллаб қарайди. 
“Ортиқча пул феълингни бузади. Бор, жўна”, 
дея буви набиранинг масаласини бир ёқлик 
қилади. 

Энди бувимизга бошқа дастёр керак — ке-
лини. Ҳовлининг чеккароғида турли ашқол-

Онам қишлоқдан сумалак олиб келди. Дастурхон атрофида 
жамланганимизда еганим фақат шу сумалак бўлди. Олдимда 
турган бошқа ноз-неъматлардан эса “узр” сўраб қўявердим. 
“Сумалакни соғинибсан-да”, дейди онам кулиб.
Сиз учун баҳор қачондан бошланади, билмадим-у, кўпчилик 
учун у сумалак ейишдан бошланади. Негадир ариқ бўйларида 
кўклай бошлаган майсаларни, ҳавонинг намчиллашиб, 
совуқнинг нисбатан синишини қуёшнинг таъсиридан деб 
ҳисоблайвераман, яъни бунда ақл хулоса қилади. Қишдан 
чиққан қалбга эса баҳор расман сумалак еган кунимдан 
кириб келади. Шундан эътиборан, ақлга ишора ҳам боради — 
демак, Наврўз яқин. Бу эса беихтиёр хотирамнинг энг 
ардоқли бойликларидан бири бўлган “Наврўз” деган китобни 
очиб юборади. Ўша қишлоғим, ўша одамлар...

дашқол турадиган бир хона бор, уни “томча” 
дейди. Сумалак шу ерда ўстирилади одатда. 
Лекин буғдой тўшашдан олдин яхшилаб са-
ришта қилиш керак. Буви келин билан то 
кечгача шунга унайди. Сўнгра камида бир 
кун томчанинг эшик-ромини очиб, ҳавосини 
алмаштиради.

Сумалакни тўғри келган қозонда пиши-
равериш ҳам дуруст ҳисобланмайди, унинг 
учун махсус қозонлар бор. Бундай қозондан 
қишлоқда нари борса 3-4 та бўлади. Алма-
шиб ишлатилади. Лекин яна бир одат борки, 
қозон кимникида бўлса ҳам уни ишлатишга 
рухсатни эгасининг уйидан бориб сўраш ке-
рак. Бу ҳам одобнинг бир белгиси. Буви тонг 
саҳарлаб рухсатни олиб қайтади. Уйга қайти-
ши билан билагида кучи бор 3-4 та ўсмирни 
йиғиб, қозонга юборади. Қозонни кунгайга 
мослаб ўрнаттиради, бундан мақсад елкага 
баҳорнинг қуёши тушиб турсин дегани бўлса 
керак. Сумалак бир киши пиширадиган таом 
эмас, камига уни ҳамма ҳам пишира олмай-
ди. Бунинг учун “сумалакчи” деган ҳунар 
эгалари бор. Уларнинг мавсуми бўлгани учун 
навбатни олдинроқ олиб қўйиш керак, буви 
ишни бир ойча илгари пишитиб қўйган. Ас-
лида, ҳамма нарса шу “сумалакчи”нинг вақ-
тига қараб қилинади.

Сумалак пишириладиган хонадон — тўй-
хона. Биринчи бўлиб ёш-яланг келади. Изи-
дан қишлоқнинг кексалари тўплана бошлай-
ди. Кексалар Наврўзнинг файзини сумалак 
билан боғлаб, узун-узун дуо қилади: “Эсон-
лигу омонлик, ҳеч кўрмайлик ёмонлик. Янаги 
ою йилга ўйнаб-кулиб етайлик”.

Қозон бошида йиғилганлар алмашиб 
сумалакни қўзғайверади. Унинг ҳиди бир 
дунё бўлса, қозон атрофидаги қизиқ суҳбат-
лар бошқа бир дунё. Вақт ўтганини ҳеч ким 
сезмайди. Қош қорая бошлагач, ишдан, тур-
ли юмушдан қайтган эркаклар тўпланади. 
Уларнинг келиши, албатта, инобатга олиниб, 
алоҳида ўчоққа овқат осилган бўлади. Эркак-
лар қозон атрофида кўпам ўралашавермайди. 
Бир-бир ният қилиб қозон қўзғашадию “су-
малакчи”нинг этагига бир-икки сўм ташлаб, 
даврасига қайтиб, суҳбатни давом эттираве-
ради. Ният қилганлари майда тошларни те-
риб келиб, қозонга ташлайди. 

Бир маҳал буви махсус чақирилган дои-
рачиларга қараб “Чалинглар-эй бир”, дея 
буйруқ беради. Ўйнаган ўйнайди, ўйнамага-
ни чапак чалиб, хурсанд бўлиб ўтираверади. 
Айни шу рақсдан кейин давра сал сийракла-
шади. Асосан, ёш келинлар ухлаб қолган бо-
лаларини кўтариб уйга қайтади, кексалар эса 
қолади. Биргалашиб, тонгга яқин сумалакни 
ковлаш тўхтатилиб, усти ёпилади. Ҳамма 
энди бир-бир “қуш уйқу” қилади. Қуш уйқу 
деганимизнинг боиси, ҳадемай тонг ҳам отиб 
қолади. Бувининг кўзига эса уйқу илинарми-
ди?! “Сумалакнинг таъми қандай чиқаркан?” 

бетига тушган расмни ҳамма ҳар хил тасвир-
лайди, биров қушнинг расми деса, биров гул-
нинг шакли, дейди. 

Таъмидан гапиринг, таъмидан! Хайрият, 
жуда ширин чиқибди. На қуюқ, на суюқ, еган 
сари егинг келаверади. Ҳамма оғиз кўпирти-
риб мақташга тушади. Энди шу пайтда буви-
нинг димоғи қанчалик чоғлигини тасаввур 
қилаверинг. Бу кайфият кейинги баҳоргача 
татийди. Сумалакнинг совигани ширин бўла-

ер тозаланиб, бурунги аҳволига қайтарилади. 
Бегона буюм — фақат қозон қолади. Уни ҳам 
керакли одам ўзи олиб кетади. Бувининг ел-
касидан тоғ ағдарилгандай бўлади — ахир бу 
йилги сумалак мавзуси ёпилди, юзини ёруғ 
қилди. Ана энди шу сумалакнинг обрўйи 
билан бошқа кампирларнинг сумалакларида 
қатнашиб юраверса ярашади.

Ҳадемай март кириб келади. Бу баҳор рас-
ман бошланди, дегани. Лекин қишлоқ одам-
лари ҳали баҳор бошланганига тўла ишон-
майди. Пешонани куйдирадиган иссиқлар 
бўлса бўлсин, лекин осмоннинг авзойи бир 
зумда ўзгариши ҳеч гапмас. Шунинг учун 
одамлар картошкадан бошқа экинни экишга 
кўп ҳам шошилмайди. Картошкани биласиз, 
кўмиб қўйсангиз, тупроқ тагида олтиндай 
ётаверади, қуёш дурустроқ иситсагина, ши-
раси тўкилиб, илдиз ушлайди. Бошқа экин-
ларга эса шароит қийинроқ. Шу боис, энг 
тўғри йўл — ерни яхшилаб тайёрлаш. Одам-
лар бу давр мобайнида тупроқни майдалай-
вериб, ун қилиб юборади. Натижада нима 
экилса ҳам тез томир олади. Деҳқончилик-
нинг сир-асрорини сўраб-суриштирсангиз, 
ўн китоб бўлади.

Шундай кунларнинг бирида ҳовлида ўра-
лашиб юрсангиз, йиғимчи келади. Унинг ва-
зифаси ўтган йилги Наврўз байрамида даф-
тарга ёздирилган маҳсулотларни эслатиш. 
Яъни анъанага кўра, ҳар бир хонадон байрам 
сўнгида кейинги йил байрам дастурхони-
га нима тортиқ қилишини ёздириб қўяди. 
Йиғимчи эса шу дафтарни кўтариб, “Шуни 
ваъда берган экансиз”, деб ҳаммани огоҳлан-
тириб чиқади. Ҳамма ваъдасини бажариш 
ҳаракатига тушади. Кимдир овқат пишириб 
тарқатаман, деган бўлса, кимдир ичимлигини 
кўтарган бўлади. Сумалак кўпинча ўрталиқ-
да пиширилади.

Наврўз байрамининг шукуҳи ёш қизлару 
келинларда кўпроқ. “Байрамга нима кийиб 
чиқамиз?” деган савол ҳамманинг уйқусини 
учиради. Буви уларга қишда бозордан олиб ке-
либ, сандиққа солиб қўйган атласу адраслар-
дан тарқатади. Тикиш-бичиш келинларнинг 
қўлидан келгани учун уларга чеварнинг ҳожа-
ти йўқ. Кўйлаклари тайёр бўлган ёш қизчалар 
энди ота-онасидан “Наврўз қачон бўлади?” 
деб сўрайвериб, қулоқ-мияни ейди. Ахир кўй-
лагини кийиб чиқиши керак-да. Бундан буёғи-
га тескари саноқ тартиби бошланади — 4 кун 
қолди, 3 кун қолди, 2 кун қолди...

Болаларни хурсанд қиладиган яна бир 
воқеа борки, тез орада шаҳарда яшайдиган 
тенгдошлари ҳам қишлоққа етиб келади. Бу-
нинг шукуҳи бутунлай бошқача. Шу билан 
бирга, шаҳарлик болаларнинг ҳам хаёлида 
тескари саноқ аллақачон бошланиб улгурган 
бўлади. Улар ҳам режаланган турмуш тар-
зидан бир дам эмин-эркин муҳитга саёҳат 
орзуси билан ота-онасига савол бериб тинч 

қўймайди. Шаҳардан келган болалар бир-ик-
ки кун қишлоққа мослашмагандай юрадию 
кейин ранг-рўйидан тортиб, кийим-кечаги-
гача шу ерга сингишиб кетади. Буви уларни 
қанд-қурс билан сийлайди. 

21 март. Бугун қишлоқ аҳли эртароқ уйғо-
нади. Ҳовлининг ичи-таши сув сепилиб, чин-
нидек қилиб супурилади. Келинлар тушликка 
нима овқат тайёрлаймиз деб ўйламайди, ахир 
ҳамма байрамда бўлади. Нонушта эса янги 
соғилган сутдан олинган қаймоқ билан ўтади. 
Барчанинг фикру хаёли кийим-кечак, пардоз-
андозда. Йигитлар бир офтоба илиқ сув кўта-
риб, шуни бошидан қуйиб турадиган бирорта 
болакай излайди. Ҳамманинг ҳам Наврўзга чи-
ройли бўлиб боргиси келади-да.

Пешинга томон атрофга бир эшитилиб, бир 
эшитилмай куй-қўшиқ овози таралади. Хонан-
далар асбоб-анжомларини созлаяпти, шекилли. 
Наврўз кенг майдонда бўлади. Буви неварала-
рини етаклаб, биринчилардан бўлиб байрамга 
йўл олади. Майдонда аллақачон қозон-ўчоқ 
қайнаб ётибди, оёғи букиладиган столларни 
бир-бирига бириктириб, дастурхонлар ёзиб 
чиқилган. Одамлар гурос-гурос бўлиб келаве-
ради. Кетма-кет таомлар тортилади, орада 12 га 
тўлган болаларнинг мучали нишонланади. Бай-
рам яримларига келиб, 4-5 та маҳалла йигити 
яна пул йиғишни бошлайди — курашга! Асли-
да, кўпчилик қишлоқ эркаклари учун Наврўз-
нинг мағзи шу кураш бўлади.

Уч-тўрт соат давом этган тадбирнинг да-
воми курашга уланади. Одамлар тўртбурчак 
давра ҳосил қилади. Хонандаларнинг асбоб-
анжомидан бир оз аввал қўшиқ янграган 
бўлса, энди курашга ҳакамлик қилувчининг 
эълонлари эшитилади. Кураш эркакларнинг 
ўйини бўлса-да, томошага аёллар ҳам қолади. 
Уларга давранинг бир тарафи ажратиб бери-
лади. Қўшни қишлоқлардан келган полвон-
лар ҳам даврага аралашиб кетади. Анъанага 
кўра, курашнинг бошида нуронийлар ва ёш 
болаларга давра берилади, яъни ўйин улар-
дан бошланади. Давра сал қизигандан кейин 
“биринчи товоқ” қўйилади. Қўшни қишлоқ-
дан келган полвон давра айланиб, рақиб қи-
диради. Унга қишлоқдан энг бақувват йигит 
рақиб бўлади. 

Одатда “биринчи товоқ” қўшни қишлоқ-
қа бериб юборилмайди. Иккинчи, учинчи 
“товоқ”лар ҳам шундай ўтказилади. “Товоқ” 
олган полвонларнинг кайфияти чоғ бўлади, 
йиқилганлари эса рақиби ғирром йиқитганини 
қариндош-уруғига исботлашга уринади. Қиз-
ғин кураш шом киргач тарқалади. Тарқалар-
кан, ҳамманинг тилида шу кураш муҳокамаси. 
Хуфтонга бориб эса кундузги гавжумликдан, 
шовқин-сурондан асар ҳам қолмайди.

Жонибек АЛИЖОНОВ,
“Янги Ўзбекистон” мухбири

Эй сен – менинг қўлларимда 
ҚЎШИҚ БЎЛГАН БАХТ!

Кенгликларда кезар 
шодон болалик

Бир қудрат бўй чўзар 
майсаларнинг тебранишида Наволарга рақс тушар олам

деган фикр уйқуни қочиради. Эндигина пи-
накка кетганларнинг уйқусини хўрозлар 
қичқириғи учиради. Айнан шу маҳал қўшни 
ҳовлилардаги хўрозларнинг овози бирлашиб, 
ўзига хос “оркестр” пайдо бўлади. 

Буви кампирларга сув олиб келади, со-
чиқ ҳозирлайди. Ниҳоят қозонни очадиган 
палла ҳам келди. Шу пайт дуоларнинг энг 
гўзаллари айтилади. Ёш-яланг сумалакдан 
ниманинг шакли чиқаркан деб ичи қизийди. 
Чунки бу тасвирларни фаришталар чизиб 
кетишига ишонишади. Бувига бу расм кўпам 
муҳиммас, мазаси дуруст бўлса, бас. Сумалак 

ди. Шу сабаб қозон очилгани билан ҳеч ким 
тановулга шошилмайди. Ҳамма улушини 
олади. 

Қўшниларга тарқатиб чиқишни буви ке-
линларига тақсимлайди. Ўзига қолмаса қол-
масин, қўшниларнинг оғзи тегсин. Ҳақиқий 
сумалакхўрлик ана шу “тарқат-тарқатлар”-
дан кейин пешинги дастурхон атрофида бў-
лади. Буви кўпам еявермайди, сабаби унинг 
назари мақтовлардан тўйиб бўлди ҳисоб. То-
пиб айтилган мақтов кишининг қорнини тўй-
дириши мумкинлигини ана шу ерда кўрасиз. 
Шундай қилиб, шом маҳалига бориб ҳамма 

21 март. Бугун қишлоқ аҳли эртароқ уйғонади. 

Ҳовлининг ичи-таши сув сепилиб, чиннидек 

қилиб супурилади. Келинлар тушликка нима овқат 

тайёрлаймиз деб ўйламайди, ахир ҳамма байрамда 

бўлади. Нонушта эса янги соғилган сутдан олинган 

қаймоқ билан ўтади. Барчанинг фикру хаёли 

кийим-кечак, пардоз-андозда. Йигитлар бир офтоба 

илиқ сув кўтариб, шуни бошидан қуйиб турадиган 

бирорта болакай излайди. Ҳамманинг ҳам Наврўзга 

чиройли бўлиб боргиси келади-да.

Фотоэтюд
Баҳор — ҳаёт тантанаси! 
Бу тантананинг аввали — Наврўз! 
Уларда азалий қувватланиш ҳоли бор. 
Бу ҳол Наврўз бағрида завқ ила олға 

интилиш, тўсиқларни енгиб ўтиш учун 
чексиз қувват манбаига эврилади. 

Шунданми, доим Наврўз нафаси би-
лан ҳамоҳанг инсон қалбида ажиб ҳислар 
жўшади. Ёмғирдан сўнг юмшаб, яшиллик 
кўклаган тупроқдай инсон кўнглида эзгу-
ликлар ниш уради. Деҳқон яхши ният ила 
ерга уруғ қадагани каби юракларда янги 
орзулар туғилади. Буларнинг барчаси эр-
танги кунга ишончни мустаҳкамлайди. 
Шу боис, халқимиз кўкламга етишгач, 
қоронғи кунлар ортда қолди, оғзимиз кўк-
ка етди дея қувонган. 

Мамлакатлар, жамиятлар ҳаётида 
ҳам худди шундай баҳорий дамлар бўла-
ди. Бугун янги Ўзбекистонда истеъдодли 
ёшлар бўй кўрсатмоқда. 

Ана шундай тароватли дамларда азиз 
юртимизнинг янгиланиш фурсати ва 
фасллар келинчаги бўлган баҳор кайфия-
тини, Наврўз шукуҳини ифода этишга 
уриндик. Умид қиламизки, суратлардаги 
дақиқ лаҳзалар сиз, азиз ўқувчиларга ҳам 
баҳорий кайфият улашади.  

Ҳаким ЙЎЛДОШЕВ 
фотоэтюди

Б
о³

ий
 м

ер
ос


